
2020 йил 25 январдан чиқа бошлаган    

Ўзбекистон Республикаси Президенти Шавкат Мирзиёев 5 сентябрь куни 
Покистон Ислом Республикаси Қуролли кучлари Қуруқлик қўшинлари 

қўмондони генерал Асим Мунир бошчилигидаги делегацияни қабул қилди.

Ўзбекистон билан Покистон ўртаси-
даги кўп қиррали ҳамкорликни янада 
ривожлантириш ва стратегик шериклик 
муносабатларини мустаҳкамлаш маса-
лалари муҳокама қилинди.

Учрашув аввалида юқори даражали 
меҳмон давлатимиз раҳбарига Покистон 
Президенти Ориф Алвий ва Бош вазир 
вазифасини бажарувчи Анвар Какарнинг 
саломи ва энг эзгу тилакларини етказди.

Суҳбатда илгари қабул қилинган 
“йўл харитаси”га мувофиқ ўзаро савдо-
нинг юқори ўсиш суръатини давом эт-
тириш, инфратузилмавий лойиҳалар-
ни тезлаштириш ҳамда икки мамлакат 
етакчи корхоналарининг кооперация 
алоқаларини кучайтириш масалалари-
га алоҳида эътибор қаратилди.

Минтақавий хавфсизликни таъ-
минлаш юзасидан, шу жумладан, 

Афғонистондаги вазиятнинг ривож-
ланиши нуқтаи назаридан фикр ал-
машилди.

“Термиз — Мозори-Шариф — Пешо-
вар” темир йўлини барпо этиш лойиҳа-
сини илгари суриш мақсадида амалий 
саъй-ҳаракатларни мувофиқлаштириш 
муҳимлиги таъкидланди.

ЎзА

ªЗБЕКИСТОН ПРЕЗИДЕНТИ ПОКИСТОН 
ДЕЛЕГАЦИЯСИНИ ¯АБУЛ ¯ИЛДИ

УЙ ²АМ, КªЧА ²АМ ªЗИМИЗНИКИ

Инсон қадри учун
Маҳалла “Ватан ичидаги 
мўъжаз ватан” дейилиши 
бежиз эмас. Ҳаётимизнинг кўп 
қисми, табиийки, қувончли 
лаҳзаларимиз ҳам, синовли 
дамларимиз ҳам маҳаллада 
кечади. Шу боис, у ердаги 
ўзгаришлар ҳар биримизнинг 
ҳаётимизга, тақдиримизга 
тўғридан-тўғри таъсир қилади.

Ижтимоий-иқтисодий ислоҳотларда 
маҳалла инфратузилмаси ривожига 
қаратилаётган алоҳида эътибор халқи-
мизнинг дунёқараши ва турмуш тарзида 
туб ўзгариш ясамоқда. Айниқса, маҳал-
лабай ишлаш тизими йўлга қўйилиши 
натижасида ҳаётимизда учрайдиган 
кўплаб масалалар ечимини чинакам 
халқ овози бўлган маҳалла даражаси-

га тушириш, маҳалладан туриб давлат 
органларига мурожаат қилиш тизимини 
яратиш борасида изчил ишлар олиб бо-
рилмоқда. 

Президентимиз мустақиллигимиз-
нинг 32 йиллиги муносабати билан 
бир гуруҳ юртдошларимизга давлат 
мукофотларини топшириш маросими-

да маҳалла тизимидаги ислоҳотлар 
хусусида яна бир карра тўхталиб, уни 
ривожлантириш бўйича ишларимиз 
қатъий давом эттирилишини алоҳида 
таъкидлади.

Дарҳақиқат, кейинги йилларда ти-
зимдаги ислоҳотлар тобора жадал-
лашиб бормоқда. Маҳаллада рўй 

бераётган ўзгаришлар эса халқимиз-
нинг ҳаётига ўзгача маъно-мазмун 
бахш этмоқда, юртдошларимиз, ай-
ниқса, ёшларимиз шуурида юрт тақ-
дирига дахлдорлик туйғусини юксал-
тирмоқда.

Ижод аҳлидан ўзбек жадид 
хотин-қизлари ҳаётидан 
сўзлагувчи бир шеърий 
роман ёзилаётгани ҳақида 
эшитиб, ушбу асар билан 
боғлиқ изланиш жараёнига 
қизиқиб қолдик. 

муносабат

ТАШАББУСЛАР АМАЛИЙ 
²АРАКАТГА АЙЛАНМО¯ДА

Жорий йил 18 августда 
тадбиркорлар билан очиқ 
мулоқот мамлакатимизда бизнес 
муҳити янада яхшиланиши учун 
навбатдаги қадам бўлди. Мулоқот 
доирасида тадбиркорлардан 6 
мингта таклиф ва ташаббус келиб 
тушди. Бу кичкина рақам эмас. Шу 
билан бирга, кўриб чиқилиши зарур 
бўлган тизимли масалаларга ечим 
сифатида қилинган мурожаатлар 
улар. Булар, албатта, эътибордан 
четда қолмаслиги аниқ эди.

Очиқ мулоқотдан кўп ўтмай, “Ўзбе-
кистон Республикаси Президентининг 
тадбиркорлар билан 2023 йилдаги очиқ 
мулоқотида белгиланган вазифаларни 
амалга ошириш чора-тадбирлари тўғ-
рисида”ги қарор қабул қилинди. Мана 
шу қарорнинг ўзиёқ бизда тадбиркорлик 
нечоғлиқ катта аҳамиятга эга  эканидан 
далолатдир.

Давоми 4-бетда

Давоми 6-бетда 5-бетга қаранг.

Давоми 3-бетда

ИККИ КАРРА 
ОЛИМПИАДА 

ЧЕМПИОНИ БªЛАМАН!

СПОРТ – РУ² ВА ДИЛ ТАНТАНАСИ

ШАВКАТ МИРЗИЁЕВ: МУСТА¯ИЛ ТАРИХИМИЗДА 
БИРИНЧИ МАРТА БУНДАЙ ША²АР ¯УРАЯПМИЗ

Бугунги кунда Тошкент шаҳрида 
яшаётган ва ишлаётган аҳоли сони 
қарийб 5 миллион нафарни ташкил 
қилмоқда. Кўплаб уй-жойлар, муас-
сасалар барпо этилиб, инфратузилма 
тармоқларига юклама ортмоқда. Шун-
га қарамай, яна йилига 20 минг хо-
надонли уйлар, 40 дан ортиқ мактаб, 
боғча, поликлиника қуришга талаб 
бор. Урбанизация суръатидан келиб 
чиқилса, яқин йилларда аҳоли сони 
янада кўпаяди.

Давлатимиз раҳбари бу масалани 
алоҳида эътиборга олиб, Тошкентни 
ривожлантириш режаларини 15-20 
йил олдиндан белгилаш вазифасини 
қўйган эди. Шундан келиб чиқиб, ша-
ҳардан ташқарида, замонавий архи-
тектура ютуқлари асосида янги мар-
каз қуришга киришилди. 

Жорий йил 20 июлда Янги Тошкент 
шаҳрини барпо этиш чора-тадбирлари 
бўйича Президент қарори қабул қилин-
ди. Унга мувофиқ, Бош вазир раҳбар-
лигида Янги Тошкентни барпо этиш 
ишларини мувофиқлаштирувчи кенгаш 
тузилди ҳамда дирекция ташкил этил-
ди. Қурилиш ва уй-жой коммунал хўжа-
лиги вазирлигида бу лойиҳага масъул 
ўринбосар лавозими жорий қилинди.

Ушбу улкан лойиҳа учун Тош-
кент вилоятининг Юқори Чирчиқ 
ва Ўрта Чирчиқ туманларидан 19 
минг 720 гектар ер танлаб олинган. 
Биринчи босқичда 2,5 минг гектар-
да 100 минг аҳоли учун уй-жойлар 
ва инфратузилма объектлари қу-
риш режалаштирилган. Дирекция 
томонидан етакчи хорижий компа-
ниялар жалб этилиб,  ривожланган 

 мамлакатларда муваффақиятли си-
новдан ўтган амалиётлар асосида 
Бош режа, тармоқ режалари ва ман-
зилли дастурлар ишлаб чиқилмоқда.

“ТошкентбошпланЛИТИ” давлат 
унитар корхонасида Бош режа лойи-
ҳаси тақдимоти ўтказилди. Қурилиш 
ва уй-жой коммунал хўжалиги вази-
рининг ўринбосари — “Янги Тошкент 
шаҳрини барпо этиш дирекцияси” ди-
ректори ҳудудни инфратузилма билан 
таъминлаш, йўл ва кўприклар қуриш 
масалалари, муҳандислик, шаҳарсоз-
лик ва архитектура ечимлари бўйича 
ахборот берди.

Лойиҳада яшиллик, қулайлик ва те-
жамкорликка алоҳида эътибор қара-
тилган, фаол иқтисодиёт ва ижтимоий 
ҳаёт уйғунлаштирилган, транспорт 
тармоқлари пойтахтимиз билан оқи-
лона боғланган. 

Умуман айтганда, Янги Тошкент 
“ақлли” ва “боғ шаҳар” бўлиши назар-
да тутилмоқда. Маъмурий марказда 
давлат идоралари, Янги Ўзбекистон 
университети, кутубхона, тарих музе-
йи, маданият саройлари жойлашади. 
Шунингдек, шаҳарда ишбилармонлик 
ва инновация туманлари, таълим, 
тиббиёт ва туризм кластерлари бў-
лади. 420 гектар майдонда марказий 
боғ, мавзелар орасида сунъий канал 
ва кўллар, Чирчиқ ва Қорасув дарё-
лари бўйида сайилгоҳлар ташкил қи-
линиб, одамларнинг дам олиши учун 
сўлим шароитлар яратилади. “Тош-
кентнинг яшил белбоғи” лойиҳаси шу 
жойдан бошланади.

Бу компонентлар лойиҳаси Синга-
пур, Англия, Хитой, Германия, Туркия, 

Нидерландия, Жанубий Корея, БАА 
каби давлатларнинг 20 та илғор ком-
панияси томонидан ишлаб чиқилмоқ-
да. Давлатимиз раҳбари инфратузил-
ма тармоқларини илғор стандартлар 
билан уйғунлаштириш зарурлигини 
таъкидлади.

— Ўттиз икки йиллик мустақил та-
рихимизда биринчи марта бундай 
шаҳар қуряпмиз, бунга дунёдаги ил-
ғор компанияларни жалб қиляпмиз. 
Лекин биздаги соҳалар, стандартлар 
шунга мосми? — дея савол қўйди 
Шавкат Мирзиёев. — Улар замонавий 
лойиҳалар билан ҳамоҳанг бўлиши 
керак. Шунинг учун қурилиш, энерге-
тика, коммунал, экология, ирригация, 
транспорт каби ҳамма тегишли соҳа-
лардаги қонунларни, стандартларни 
жаҳоннинг энг юқори талабларига му-
вофиқ такомиллаштириш зарур. 

Президент Бош режа асосида йил 
охирига қадар батафсил лойиҳалаш 
ишларини якунлаш, биринчи босқич 
иншоотлари бўйича лойиҳачи ва қу-
рувчи корхоналарни аниқлаш бўйича 
кўрсатмалар берди.

— Нима учун бу лойиҳани шош-
масдан, қайта-қайта кўряпмиз? Бу 
шаҳар юз йиллаб халққа хизмат қи-
лиши керак. Одамлар биринчи ўрин-
да бўлиши, келажакдаги қурилишлар 
ҳам инобатга олиниши зарур. Биринчи 
босқич мукаммал қурилса, мактаб бў-
лади, — деди давлат раҳбари.

Бўлажак бинолар ва инфратузилма 
эксплуатациясини ҳозирдан ўйлаш, 
бу бўйича мутахассислар тайёрлаш 
зарурлиги таъкидланди.

ЎзА

Президент Шавкат Мирзиёев 5 сентябрь куни Янги Тошкент шаҳрининг 
Бош режаси лойиҳаси билан танишди.

аччиқ қисматлар
“Мен бу асарни ўтган асрнинг энг қора кунларига қайтиб, 

жадид момоларимиз билан бирга ёниб, куйиб, мустабид тузум 
қамоқхоналарининг зах ертўлаларида фарёд чекиб ёздим. Улар 
нима учун бунчалар қаттиқ азоб ва ғам чекди? Миллатни озод 
кўриш, маърифатли ва бахтли кунлар тезроқ келиши учун ўз 
умрини қурбон қилган жасоратли аёллар эди”, дейди шеърий 
роман муаллифи, Ўзбекистон Республикасида хизмат кўрсатган 
маданият ходими Шарифа САЛИМОВА.     

Миллат фидойилариАрхивларда
СИР ТУТИЛГАН 

Энг яхши иш берувчи 
тадбиркор аёл

Тамара Юсупова Амударё тумани-
нинг Қиличбой овулидан. У тикувчилик 
бўйича тадбиркорлик фаолиятини 2009 
йили бошлаган эди. Аёллар тадбиркор-
лигини қўллаб-қувватлаш мақсадида 
яратилаётган имкониятлардан сама-
рали фойдаланиб, дастлаб 3 миллион 
сўмлик, кейинчалик 40 миллион сўм кре-
дит эвазига “Tamara textile” масъулияти 
чекланган жамияти фаолиятини йўлга 
қўйди. Банкдан олинган маблағга тикув 
машиналари, дазмол столлари, тикув-
чилик цехи учун зарур асбоб-ускуналар 
харид қилиб, фаолиятини мунтазам кен-
гайтириб борди.

Бугунги кунда МЧЖда буюртмалар 
асосида сифатли аёллар, эркаклар ва 
болалар кийимлари тикилиб, ҳамёнбоп 
нархларда харидорларга етказиб берил-
моқда.

“Tamara textile” МЧЖ томонидан ке-
йинги уч йилда жами 671,8 миллион сўм-
лик кийим-кечак ишлаб чиқарилди. Иш 
тўғри ташкил этилиши, сифатга катта эъ-
тибор берилиши натижасида шу  йиллар-
да корхона 203 миллион сўм соф фойда 
олди,  25 та янги иш ўрни яратилди.

Тамара республика миқёсида ўткази-
ладиган турли тадбир ва кўрик-танлов-
ларда ҳам фаол қатнашиб келаётган 
тадбиркорлардан. Жумладан, 2021 йил 
ноябрь ойида “Энг яхши иш берувчи 
тадбиркор аёл” кўрик-танловининг Қора-
қалпоғистон босқичида биринчи ўринни 
қўлга киритди. Янгиликка интилиши ва 
иш тажрибаси билан анъанавий “Та-
шаббус” кўрик-танловида қатнашиб, бир 
неча марта тақдирланди. 

Ҳозир амалдаги тартибга 
кўра, объектларни қуриш ёки 
реконструкция қилишдан ол-
дин лойиҳа эскизини ҳудудий 
архитектура-қурилиш кенгаш-
лари билан келишиш мажбу-
рий. Бироқ кенгаш коллегиал 
орган бўлгани боис, унинг йиғи-
лишини ўтказиш ва хулосасини 
олиш ойлаб вақт талаб этади. 
Тадбиркорни ана шу муаммо 
анча йиллардан бери ўйланти-
риб келарди. Катта-катта учра-
шувларда бу муаммо ечими бў-
йича берган таклифлари қолиб 
кетаверди. 

Яқинда давлатимиз раҳба-
рининг тадбиркорлар билан 
очиқ мулоқотида З.Саломов ўз 
таклифига ижобий жавоб олди. 

— Лойиҳа эскизини кели-
шиш жараёнини соддалаш-
тириш ва рақамлаштириш 
таклифини билдирдим. Бу эса 
Президентимиз томонидан 
маъқулланиб, қурилиш соҳа-
сида яхши ўзгариш бўлиши 
айтилди, — дейди тадбиркор. 
— Бундан бошим кўкка етди. 
Каттагина муаммога ечим то-
пилди. Зеро, бу шу соҳада 
фаолият юритаётган қури-
лиш корхоналарининг асосий 
муаммоси эди.     

“1-сон комплекс лойиҳа 
қурилиш ва монтаж” хусусий 
корхонаси воҳадаги ўзгариш-
ларнинг бевосита иштирокчи-
си. 2004 йилда ташкил топган 

корхона вилоят ҳудудида кўп-
лаб бунёдкорлик ишларини 
бажармоқда. 

Корхона қурилиш материал-
лари билан ўзини ўзи таъмин-
лашга интилади. Бу ерда алю-
мин профил, эшик ва ромлар, 
хусусан, МДФ эшик-дераза-
лар, сендвич панеллар, газоб-
лок ва ғишт, замонавий техно-
логиялар асосида полеострон 
маҳсулоти ишлаб чиқарилади. 

Бугунги кунда объектларни 
бунёд этишда ишлатиладиган 
қурилиш материалларининг 
60 фоизга яқини бевосита кор-
хонанинг ишлаб чиқариш тар-
моғи орқали таъминланади. 
Ишлаб чиқариш тармоғи мав-
жудлиги ҳозирги кучли рақобат 
шароитида корхонага устунлик 
беради. 

Очиқ мулоқот давомида 
билдирган таклифи инобатга 
олингани, соҳада бизнес му-
ҳити тобора яхшиланиб бо-
раётгани Зайниддин Саломов 
сингари минглаб тадбиркор-
ларнинг кучига куч, ғайратига 
ғайрат қўшмоқда. Улар бугунги 
кун кечаги ўтмиш эмаслигини 
яхши англаган ҳолда фақат 
олға интилмоқда. Бунинг учун 
эса имкониятлар эшиги кенг 
очиқ. 

Акбар РАҲМОНОВ,
“Янги Ўзбекистон” мухбири

Бундан беш-олти йил аввал бит-
та лойиҳани амалга ошириш учун 
турли тўсиқ, қоғозбозликлар орти-
дан ойлаб, йиллаб югуришга тўғри 
келган. Ишлаб чиқаришга сармоя 
киритмоқчи бўлган инвесторлар-
нинг ҳуқуқ ва манфаати қонун би-
лан ҳимояланмаган эди. Хорижлик 
шерикларимиз сармоя киритиш, 
маҳсулот сотишдан қўрқарди. Инф-
ратузилма тармоқлари ҳақида га-
пирмасак ҳам бўлади. Энди ҳам-
маси ўзгарди. Ишлайман деганга 
барча шарт-шароит бор.

Бугунги тадбиркор нафақат иш-
лаб чиқарувчи, балки давлат ва 
жамият тараққиётига ҳисса қўшаёт-
ган, аҳоли турмуш фаровонлигини 
ошириш, бандлигини таъминлаш, 
ҳудудлар ободлиги йўлида сама-
рали хизмат қилиб келаётган яра-
тувчи сифатида элга танилди. Бу 
соҳада кўпга ибрат бўлаётган та-
шаббускорлар ҳар жиҳатдан қўл-
лаб-қувватланмоқда.  

Кейинги йилларда тадбиркор-
лик, кичик ва ўрта бизнес тармоқ-
лари фаолияти учун муҳим маса-
лалар ечимига алоҳида эътибор 
қаратилиб, солиқ ставкаси ва тек-
ширишларни камайтириш, ишлаб 
чиқариш учун муҳим инфратузилма 

тармоқлари қуриш, экспортни рағ-
батлантириш борасида жуда кўп-
лаб имтиёз ва имкониятлар бери-
лаётгани  айни муддао бўлмоқда.

Риштон тумани “Оқер” МФЙ ҳу-
дудидаги қаровсиз жойда жами 5,5 
миллион АҚШ доллари миқдорида 
сармоя киритиб, “Чинор плюс 2020” 
кулоллик ва хизмат кўрсатиш мар-
казига асос солдик. Бу бежиз эмас. 
Кейинги йилларда Риштон анъа-
навий кулоллик буюмларига қизи-
қиш ташқи ва ички бозорда ортиб 
бормоқда. Марказимизнинг  ўзига 
хос жиҳати, бу  ерга келган сайёҳ-
лар оддий тупроқдан мўъжиза яра-
таётган кулоллар меҳнати билан 
яқиндан танишиш, туман брендига 
айланган ош дамлаш жараёнида 
иштирок этиш, кўҳна юртнинг диқ-
қатга сазовор тарихий жойлари, 
замонавий масканлари билан яқин-
дан танишиш имкониятига эга бўл-
моқда. Марказимиз кулоллик йў-
налишида ишлаётган мингга яқин 
касаначини бирлаштирди.

Мақсад ва режаларимиз кўп. 
Айни кунда тармоқ фаолияти ҳам-
да, экспорт салоҳияти ва геогра-
фиясини кенгайтириш, қўшимча иш 
ўринлари яратиш йўлида изланяп-
миз.

Ёш кадр бўлганим учун жуда қизиқув-
чан, ҳар бир ишга ҳаракат қилиб, кўпроқ 
одамларнинг дардига малҳам бўлишга 
интилардим. Аммо керакли тиббиёт ус-
куналари етишмас, дори-дармон таъми-
ноти ҳам ўзига яраша эди. Ўзимиз пул 
йиғиб, дори сотиб олган вақтларимиз ҳам 
бўлган. Маош ҳақида эса гапирмаса ҳам 
бўлади. Олган ойлигимиз рўзғорга ҳам 
етмасди. 

Туман марказидаги катта шифохона 
ҳам айтарли имкониятга эга бўлмаган. 
Ростини айтсам, бир келган бемор аҳвол-
ни кўриб, иложи борича вилоят маркази 
ёки Тошкентга даво истаб кетарди... Ле-
кин бугун бари ортда қолди. Янги Ўзбе-
кистонда инсон қадри юксалиб, аҳолига 
тиббий хизмат кўрсатиш тубдан ислоҳ қи-
линди. Тез ёрдам хизмати дейсизми, ои-
лавий шифохоналардан тортиб, марказ-
даги тиббиёт масканларигача барчасида 
шароитлар яхшиланди. 

Биргина бизнинг кўп тармоқли марка-
зий поликлиникамиз биноси 1985 йилда 
ишга туширилган. Тиббий жиҳозларнинг 
асосий қисми ҳам эскириб бўлган, барча-
си ҳаминқадар эди. Хуллас, шу пайтгача 
иложсизликдан фойдаланиб келинарди. 
Яқинда 11 миллиард сўмдан ортиқ маб-
лағ эвазига бино капитал таъмирланди. 
Бутунлай янгича кўринишга эга бўлди, 
кўрсангиз ҳавасингиз келади. Ичкарида-
ги ускуналарни кўриб, ишга бўлган меҳ-
рингиз жўшади. Хоналардаги шароитлар 
ҳар қандай шаҳардагидан кам эмас. Бе-
морлар учун ҳам, шифокорлар учун ҳам 
қулайликлар яратилган. 

Ҳозир баралла айтишим мумкинки, 
бугунги кун кечаги эмас. Фақат бизнинг 

соҳада эмас, ҳар бир йўналишда ўзга-
ришлар, янгиланишлар юз бераётганини 
кўриб турибмиз. Ўтган йили давлатимиз 
раҳбари тиббиёт ходимлари билан очиқ 
мулоқот ўтказиб, бу борада шифокор-
ларнинг фикрларига қулоқ тутди. Керакли 
кўрсатмаларни бериб, доимо қўллаб-қув-
ватлашини таъкидлаганларида биздан 
хурсанд одам бўлмади, чоғи. Энг муҳими, 
буларнинг бари амалга ошиб, бир қатор 
долзарб  муаммолар бартараф этилди.   

Куни кеча Президентимизнинг “Ўз-
бекистон Республикаси мустақилли-
гининг ўттиз икки йиллиги муносабати 
билан фан, таълим, соғлиқни сақлаш, 
адабиёт, маданият, санъат соҳалари ва 
оммавий ахборот воситалари ходимла-
ридан бир гуруҳини мукофотлаш тўғри-
сида”ги фармони эълон қилинди. Касб-
дошларим мукофотланганлар орасида 
менинг ҳам борлигимни айтишганида, 
хаёлимдан кўп кўтаринки фикрлар ўтди.  
Биласизми, бу 42 йиллик меҳнатимга 
берилган юксак рағбат бутун Нишон 
тумани шифокорлари хизматига берил-
ган шараф, деб билдим. Бир пайтлар 
қийналиб, эл дардига дармон бўлай, 
деб ишлаган кунларим кўз олдимда 
акс этди. Бугун шифокор бўлганимдан 
қувондим, касбим ўзимга янада яхши 
кўриниб кетди. Яъни бу юртда ҳар бир 
қилинган эзгулик эътиборда эканидан 
мамнун бўлдим. 

Бундай қувончли лаҳзаларда фақат 
яхши тилаклар келади: барча юртдош-
ларимизни энг улуғ, энг азиз бўлган Мус-
тақиллик байрами билан муборакбод 
этаман. Оилангизни хотиржамлик, хур-
сандчилик тарк этмасин!

Бу  ж а р а ё н д а  Б и з н е с 
 омбудсман институти ҳам фаол 
иштирок этмоқда. Бинобарин, 
мазкур йўналишда Бизнес 
 омбудсман девонига ўтган йили 
431 та мурожаат келиб тушган 
бўлиб, шундан 72 таси қаноат-
лантирилган, 319 таси бўйича 
ҳуқуқий тушунтириш берил-
ган. Аниқланган қонунбузарлик 
ҳолатлари юзасидан давлат 
ташкилотларига 9 та таъсир 
чораси қўлланилиб, судларга 
22 та даъво аризаси киритил-
ган. Натижада ишбилармонлар 
фойдасига 12,9 миллиард сўм 
ундирилиб, 7 гектардан ортиқ 
ер қайтарилди. Жорий йилнинг 
олти ойида 64 та мурожаат-
нинг 9 таси қаноатлантирилиб,  
44 таси бўйича тушунтириш 
берилди. Қонунбузилиш ҳо-
латлари асосида эса давлат 
ташкилотларига 3 та таъсир 
чораси қўлланилди. Судларга 
7 та даъво аризаси киритилиб, 
6,5 миллиард сўм ундирилади-
ган бўлди. 

Мисол учун, Фарғона шаҳри-
даги “Муҳаммад-Али” фермер 
хўжалиги фойдасига Фарғона 
шаҳри ҳокимлигидан 3,6 мил-
лиард сўм компенсация тўлови-

Акс садо

дил изҳори Ҳудудлар ҳаёти

саломатлик ҳуқуқ

БУНДАЙ ЭЪТИБОРНИ 
КУТМАГАН ЭДИМ

РИВОЖЛАНИШ ОМИЛЛАРИ

БУГУНГИ КУН 
БОШ¯А

Хушхабарнинг қаноти бор, деганлари рост экан. “Фаол 
тадбиркор” кўкрак нишони билан тақдирланганим 
ҳақидаги хабар шукуҳи ҳанузгача тингани йўқ. 
Айниқса, тадбиркорлик соҳасига қўлимдан етаклаб 
олиб кирган, ҳамма нарсага билим, ҳалол меҳнат ва 
изланиш орқали эришиш мумкинлигини уқтириб, 
таълим-тарбия берган ота-онам, яқинларим 
хурсандлигини сўз билан ифодалаб бера олмайман. 
Бундай эътибор, эътирофни кутмаган эдим. 

Исломжон ОРИФЖОНОВ,
Риштон тумани “Чинор плюс 2020” 
МЧЖ раҳбари, “Фаол тадбиркор” 
кўкрак нишони соҳиби

Зайниддин Саломов йигирма беш йилдан буён 
қурилиш соҳасида фаолият юритади. “1-сон 
комплекс лойиҳа қурилиш ва монтаж” хусусий 
корхонасини ташкил этиб, иш бошлаганидан бери 
вилоятда бир қанча мактаб, коллеж, мактабгача 
таълим ташкилотлари ва бошқа объектларни ўз 
вақтида қуриб, фойдаланишга топширди. У бугун 
воҳада етакчи қурувчилардан. Бунёдкорлик сиру 
асрорларини пухта эгаллагани, ишига жиддий 
масъулият билан ёндашгани боис, кўпгина йирик 
лойиҳалар унга ишониб топширилади. Бу ишонч 
қанотида Зайниддин ака ҳар ишида сифатни 
биринчи ўринга қўйишга интилади. 

УЛАР НИМАЛАРДА НАМОЁН БЎЛАДИ?

Мамлакатимизда тадбиркорлик фаолиятини 
қўллаб-қувватлаш, уларни ҳимоя қилиш давлат 
сиёсати даражасига кўтарилди. Давлат ва бизнес 
вакиллари ўртасида самарали мулоқот ўрнатиш 
учун қатор институционал тузилмалар ташкил 
этилди. Тадбиркорларни қўллаб-қувватлаш ҳамда 
уларнинг ҳуқуқларини ҳимоя қилишнинг янги 
механизмлари йўлга қўйилди. Хусусан, янги 
таҳрирда қабул қилинган Конституцияда ушбу 
масалага алоҳида эътибор берилгани бизнес 
вакиллари мамлакат тараққиётида катта ўринга 
эга эканининг яна бир тасдиғи бўлди. 

МЕ²НАТДАН 
ЭЪТИРОФ ТОПДИМ

ни ундириш ҳақида судга даъво 
аризаси киритилган. Фарғона 
туманлараро иқтисодий суди-
нинг ҳал қилув қарори билан 
даъво аризасини қаноатланти-
риш рад этилган. Шу боис, фер-
мер анча овора бўлиб юрган. 
Ниҳоят, Бизнес омбудсман то-
монидан киритилган кассация 
шикояти Олий суд томонидан 
кўриб чиқилди ва фермер хўжа-
лиги фойдасига ушбу миқдор-
даги компенсация тўлаб бери-
ладиган бўлди. 

Яна бир гап. Бизнес омбудс-
ман хусусий мулкни ҳимоя қи-
лиш соҳасида бир неча қонун 
лойиҳаси ишлаб чиқилишида 
фаол иштирок этмоқда.  Жумла-
дан, йил бошида қабул қилин-
ган “Ўзбекистон Республикаси-
нинг айрим қонун ҳужжатларига 
тадбиркорларнинг банк ҳисоб-
варақларидаги пул маблағлари 
дахлсизлигини таъминлашга 
қаратилган қўшимча ва ўзгар-
тишлар киритиш тўғрисида”ги 
қонунга биноан, тадбиркорлар-
нинг банк ҳисобварақларидаги 
пул маблағлари ҳимояси янада 
кафолатланди.

Шунингдек, Адлия вазирли-
ги билан биргаликда “Хусусий 

мулкни ҳимоя қилиш ва мулкдор-
лар ҳуқуқларининг кафолатлари 
тўғрисида”ги қонун лойиҳаси 
янги таҳрирда ишлаб чиқилди.

Бу қонун нимаси билан аҳа-
миятли? Аввало, мазкур қонун-
га кўра, хусусий мулк ҳуқуқи 
билан боғлиқ маъмурий ҳуж-
жатлар фақат суд тартибида бе-
кор қилиниши ёки ҳақиқий эмас, 
деб топилиши қонун даражаси-
да белгиланмоқда.

Бундан ташқари, мулк ҳу-
қуқини бекор қилиш бўйича 
тартиб-таомиллар қонуности 
ҳужжатлар билан белгиланиши 
тақиқланяпти. Хусусий мулк ҳу-
қуқини ҳимоя қилиш бўйича фу-
қаролик ва иқтисодий судларга 
мурожаат этишда давлат божи-
ни тўлашдан озод этиш тартиби 
мустаҳкамланмоқда.

Қолаверса, хусусий мулк 
ҳуқуқини суд орқали ҳимоя қи-
лишнинг кафолатлари янада 
кучайтирилади. Яъни хусусий 
мулк ҳуқуқининг ҳар қандай бу-
зилишини бартараф этиш, хусу-
сий мулкка етказилган зарарни 
ундириш ҳақидаги талабларга 
нисбатан даъво муддати қўл-
ланилмайди. Шикоятнинг судга 
мурожаат қилиш муддати ўтиб 
берилгани сабабли қаноатлан-
тирилишини рад этиш давлат 
органларининг қонунга хилоф 
қарорлари оқибатида етказил-
ган зарарни ундиришга оид 
талабни суд тартибида кўриб 
чиқиб ҳал этишни истисно эт-
маслиги белгиланмоқда.

Бундай ўзгаришлар, табиий-
ки, хусусий мулк дахлсизлигини 
кафолатлайди. Кафолат бор 
жойда эса ривожланиш бўлади. 
Ишонч ортади. Тадбиркорлар 
сафи кенгайиб, фаолияти ри-
вожланишига замин яратади. 
Булар эса иқтисодиёт равнақи 
учун яхши омиллардир.

Наргиза ГУЛИМОВА,
Бизнес омбудсман девони масъул ходими

Саодат НОДИРОВА,
Нишон туманидаги кўп тармоқли марказий 
поликлиника шифокори,
II даражали “Саломатлик” ордени соҳиби

Тиббиёт институтини тугатиб, Нишон туманига 
ишга келганимда, рости, шу касбни танлаганимга 
афсус чекканман. Каттагина орзу-ҳаваслар билан иш 
бошламоқчи бўлиб келгандим. Барчаси бир пасда 
пучга чиққан. Боиси, шифохоналарда шароит жуда 
ачинарли эди. Бошқа жойга борай, десам уларда ҳам 
аҳвол бундан яхши эмасди. Лекин на илож, шу касбга 
ҳавас қилиб ўқиганмиз. Бир кун яхши бўлиб кетар, 
деган умидда тишни-тишга қўйиб ишлай бошладик. 

¯ИМИРЛАГАН ¯ИР ОШАР

Миллий иқтисодиётимизни барқа-
рор юксалтириш, юртимизда ишби-
лармонлик муҳитини янада яхшилаш, 
тадбиркорлик ривожини янги босқичга 
кўтариш, экспорт салоҳиятини ошириш 
борасидаги катта хизматлари, соҳа-
га инновацион технологияларни жо-
рий этиш, иш ўринлари яратиш, аҳоли 
фаровонлигини таъминлашга қўшган 
муносиб ҳиссаси учун яқинда Тамара 
Юсупова “Фаол тадбиркор” кўкрак ни-
шони билан тақдирланди.

Тўлов муддати уч ойдан 
уч йилгача

Илгари тўла фойдаланилмай тур-
ган икки қаватли замонавий бинони 
ижарага олиб иш бошлаган тадбиркор 

Достонбек Бобожонов Амударё тумани 
аҳолисига замонавий талаблар асоси-
да савдо хизмати кўрсатишни мақсад 
қилганди. Савдо марказида харидор-
лар учун ҳам, сотувчилар учун ҳам бар-
ча шароитлар яратилган. Мазкур савдо 
марказининг очилиш маросими манғит-
ликлар учун эсда қоларли воқеага ай-
ланди.

— Маҳалладошларимиз энди рўз-
ғорига зарур нарсаларни олиш учун 
бошқа жойларга бориб юрмайди, — 
дейди  “Бойовул” маҳалла фуқаролар 
йиғини раиси Эркин Ҳусаинов. — Мар-
казда машҳур ва ишончли ишлаб чиқа-
рувчиларнинг жами 30 дан ортиқ тур-
даги маҳсулоти — маиший техника, уй 
жиҳозлари, мебеллар, смартфон ва га-
жетлар, компьютер техникаси арзон ва 
мақбул нархларда сотилмоқда.

Маҳсулотларни 3 ойдан 3 йилгача 
муддатда бўлиб тўлаб харид қилиш им-
конияти мавжуд. Бунинг учун ортиқча 
оворагарчиликларсиз саноқли дақиқа-
ларда ҳужжатлар расмийлаштирилади. 
Шунингдек, савдо маркази ишга тушгач, 
бу ерда 11 киши доимий иш билан таъ-
минланди.

Жузимгул ишли бўлди

Нукус шаҳрида “Greeland” Ўзбекис-
тон — Хитой қўшма корхонаси ишга ту-
ширилиши натижасида 31 фуқаро ишли  
бўлди. 

— 3 фарзандим бор. Шу пайтга-
ча уйда ишсиз ўтиргандим, — дейди 
 Жузимгул Элмуротова. — “Аёллар 
дафтари”да рўйхатда тураман. Яқинда 
маҳалламизда ишга тушган ушбу кор-
хонага ишга жойлашдим. Бу ерда барча 

шароит бор. Махсус кийим-кечак билан 
таъминланганмиз. 3 миллион сўм атро-
фида маош оляпман. Энг муҳими, ишхо-
нам уйимга яқин. 

Хитойлик инвесторларнинг 736 минг 
доллар сармояси ҳисобидан ишга туш-
ган корхонада 0,5 ва 1 литр ҳажмдаги 
замонавий пластик идишларда мине-
рал ичимлик сув ишлаб чиқарилмоқда.

“Damir hotel”га 
хуш келибсиз!

Ойгул Тошбоева Қорақалпоғистон-
даги фаол тадбиркор аёллардан бири. 
Қатъияти, ишнинг кўзини билиши ва 
тинимсиз меҳнати туфайли жамиятда 
ўз ўрнига эга бўлиб келмоқда. Тиниб-
тинчимас қиз яна бир лойиҳани ишга 
туширмоқчи.

— Қаровсиз бинони 2,5 миллиард 
сўмга сотиб олдик. Шунингдек, им-
тиёзли кредит ҳисобидан 10 мил-
лиард ва ўз ҳисобимиздан 7,8 мил-
лиард сўм эвазига иморатда капитал 
таъмирлаш ишлари олиб бормоқ-
дамиз, — дейди “Damir hotel” масъ-
улияти чекланган жамияти раҳбари 
Ойгул Тошбоева. — Қурилиш ишла-
ри якунлангандан сўнг 200 ўринга 
мўлжалланган, 70 хонали замонавий 
меҳмонхона ишга тушади. 

Шунингдек, банкдан 4,5 миллиард 
сўм кредит олиниб, меҳмонхона маж-
муасида 200 ўринли замонавий кон-
ференц-зал, ҳовуз, спорт зали ҳам 
қурилмоқда. Мажмуа қурилиши якун-
лангандан сўнг Қорақалпоғистонда би-
ринчи 3 юлдузли меҳмонхона фаолия-
тини бошлайди. 

Қимирлаган қир ошар, дейди хал-
қимиз. Йиллар ўтган сайин юртимиз 
ободлик, халқимиз фаровонлик сари юз 
тутмоқда. Диёримиздаги ўзгаришлар, 
бунёдкорликлар, ободлик ва фаровон-
ликлар мустақиллик берган имконият-
лар мевасидир.

Минажатдин ҚУТЛИМУРАТОВ,
“Янги Ўзбекистон” мухбири



32023 йил 6 сентябрь, 181-сон

Инсон қадри учун Шукуҳ

Бу каби ўзгаришлар ҳақида сўз 
юритганда, энг аввало, ободонлаш-
тириш ва бунёдкорлик ишларини 
алоҳида қайд этиш жоиз. Чунки обод, 
тинч ва осойишта маҳаллада яшай-
диган инсон яратишга, гўзалликка 
интилади. Шу боис, ўтган йилларда 
юртимизнинг ҳар бир гўшасида обо-
дончилик ва кўкаламзорлаштириш, 
бунёдкорлик ишлари кенг қулоч ёй-
моқда. Хусусан, маҳаллаларимизда 
миллий анъана ва удумларимизнинг 
ажралмас қисми бўлган “Обод хона-
дон — обод кўча — обод маҳалла” 
мезонларини жорий этишга катта эъ-
тибор қаратилмоқда. 

“Жонажон юртим ободлигига ўз ҳис-
самни қўшаман!” шиори остида “Обод 
маҳалла, обод кўча, обод хонадон” 
дастури доирасидаги кенг қамровли 
ободонлаштириш ва кўкаламзорлаш-
тириш тадбирлари амалга оширилмоқ-
да. Натижада маҳаллалар, кўчалар, 
ҳар бир хонадон, ижтимоий объект-
лар, болалар майдончаларини обо-
донлаштиришга, маҳаллаларда аҳоли 
ва ёшларга муносиб яшаш ҳамда дам 
олиш учун зарур шарт-шароит яратиб 
беришга катта эътибор қаратилиб, ма-
ҳалла ва хонадонлар ораста ҳолатга 
келтирилмоқда. Бу каби хайрли ишлар 
янгича ёндашувлар ва аниқ режа асо-
сида бажарилаётгани халқимизнинг 
турмуш даражасини тубдан яхшилаш-
да самара кўрсатмоқда.

Маҳаллаларда қадимдан ижтимоий 
ҳамжиҳатликни таъминлаш, жамият-
даги тинчлик-тотувлик муҳитига таъ-
сир этадиган муаммоларни биргаликда 
ҳал этиш, ўзаро меҳр-оқибат, дўстлик 
ришталарини мустаҳкамлаш, ҳимояга 
муҳтожларни қўллаб-қувватлаш билан 
боғлиқ эзгу қадриятлар шаклланган. 

Бу анъаналар давом этмоқда. Ху-
сусан, ҳудудлар ўртасидаги иқтисодий 
тенгсизликни камайтиришни таъмин-
лаш механизми белгилаб қўйилиб, 
улар шароит ва салоҳияти бўйича беш 
тоифага ажратилган. Тоифалардан 
келиб чиқиб, фуқароларга молиявий, 
ижтимоий кўмак кўрсатилиб, уларни 
тадбиркорликка жалб этиш мақсадида 
турли субсидиялар, кредит ва компен-
сациялар ажратиб келинмоқда. Солиқ 
имтиёзлари берилиб, фуқаролар та-
шаббуси билан амалга оширилаёт-
ган лойиҳаларни қўллаб-қувватлашга 
ўтган даврдагига нисбатан қарийб уч 
баробар кўп, салкам 8 триллион сўм 
йўналтирилди. 

Янги Ўзбекистон тараққиёт страте-
гиясининг биринчи мақсадида маҳалла 
институти фаолияти самарадорлигини 
ошириш, уни жамоатчилик бошқаруви 
ва назоратининг таянч бўғинига айлан-
тириш белгиланган. Унда ҳудудларда-
ги ижтимоий-иқтисодий муаммоларни 
жойида ҳал этиш мақсадида маҳал-
лалар ваколатини кенгайтириш, мо-
лиявий мустақиллигини кучайтириш, 
фуқароларнинг маҳалласи ҳаётидаги 
иштирокини ҳамда давлат органлари 
ва маҳаллалар ўртасида тўғридан-тўғ-
ри алоқани таъминлаш, уларда аҳоли 
билан ишлашга қаратилган жараёнлар-
ни рақамлаштириш, маҳалладан туриб 
барча давлат идораларига мурожаат 
қилиш тизимини яратиш каби вазифа-
лар белгиланган ва уларнинг ижроси 
қатъий назоратга олинган. Бу жараён-
да “Обод хонадон — обод кўча — обод 
маҳалла” мезонларини жорий этиш, 
аҳолининг ижтимоий ҳимояга муҳтож 
қатламини қўллаб-қувватлашга катта 
эътибор қаратилмоқда. 

Айни пайтда жаҳон тамаддунига 
улкан ҳисса қўшган мутафаккир-ал-
ломаларимиз, аждодларимиз руҳини 
шод этаётган, уч минг йиллик давлат-
чилик тарихимиздан ҳақли равишда 
фахрлана оладиган, миллий мада-
ниятимиз, санъатимизни ҳеч қандай 
“кўрсатмалар”сиз ривожлантираётган, 
уни дунё халқлари ўртасида намойиш 
этишга маънавий ҳақли авлодмиз.

Давр ва замон шиддати аро ўтаёт-
ган кейинги тараққиёт йўлимиз нафа-
қат юртимиз, балки дунё миқёсида 
ҳам ўзига хос бўлган, ўрнак бўлишга 
арзигулик из қолдирди, дея ҳақли ра-
вишда айта оламиз.

2017-2023 йиллар давомида хал-
қимиз фаровонлиги йўлида амалга 
оширилган ишларни санаб адоғига 
етиш мушкул, қанчадан-қанча меҳ-
нат ва машаққатлар эвазига тақдим 
этилаётган шарт-шароитлар, тинч-
лик ва фаровонлик, ободлик ва кўр-
камлик — буларнинг бари бугун азиз 
халқимиз ҳаётида аксини топаётгани 
айни ҳақиқат.

Айтмоқчиманки, бундан бор-йўғи 
бир неча йил аввал бошланган янги 
ҳаёт эпкини бугун, фаровон ҳаёт 
истаётган миллионлаб инсонлар 

 қалбида янги истаклар, янги орзулар 
бўлиб акс этмоқда.

Бугун орзуларимиз қуёшга томон 
бўй чўзмоқда. Шукрки, юртимиз тинч, 
элимиз обод, бунинг ортидан эса бар-
ча тилаклар навбат билан ижобат 
бўлмоқда.

Ўтган бир йилнинг ўзидаёқ улкан 
тарихий бурилишга менгзайдиган ис-
лоҳотлар амалга оширилди.

Қатор муҳим сиёсий ва иқтисодий 
омилларга кўра, йил давомида дунё 
жамоатчилиги эътиборида бўлгани-
мизни алоҳида айтиб ўтиш адолатдан 
бўлади, назаримда.

Ўтган йилги амалий ишлар асо-
си учун, энг аввало, Президентнинг 

Раъно ТУРДИБОЕВА,
камбағалликни 
қисқартириш ва 
бандлик вазири ўринбосари

Хоразм вилояти Янгиариқ тумани 
Ширшоли маҳалласида ҳам бундай иш-
лар авжида. Дастлаб республика, вилоят 
ва туман ишчи гуруҳи аъзолари, ташки-
лот, корхона ва муассасалар раҳбарла-
ри, маҳалла фаоллари хонадонлар ва 
маҳалла ҳудудида жойлашган ижтимоий 
объектлар ҳолатини ўрганди. Мезоннинг 
мазмун-моҳияти, хонадон маданияти ва 
соғлом турмуш маданиятини тушунти-
риш бўйича семинарлар ўтказилди. Янги 
маҳалла биноси атрофида спорт май-
дончаси, тикувчилик цехи, банк хизмат-
лари маркази, сартарошхона ва гўзал-
лик салони қурилди. Маҳалладаги 3486 
хонадонда “Обод хонадон” мезонини жо-
рий этиш бўйича ишлар олиб борилди. 

Шу билан бирга, 66 хонадон ичимлик сув 
тармоғига уланди, 50 хонадонда томор-
қадан самарали фойдаланиш чоралари 
ишлаб чиқилди.

“Обод кўча” мезони бўйича 12 кўча-
да ободонлаштириш ишлари бажари-
либ, кўчалар асфальт қилинди, ариқ, 
канал, зовурлар тозаланиб, йўл ҳара-
кати белгилари ўрнатилди. 

Ушбу жараёнда аҳолини ижтимоий 
қўллаб-қувватлаш ишларига алоҳида 
тўхталиш жоиз. Жумладан, ишсиз фу-
қароларнинг бандлигини таъминлаш 
ва тадбиркорлик кўникмаларини шакл-
лантириш, банк хизматларини кўрса-
тиш самарадорлигини ошириш билан 
боғлиқ чора-тадбирлар ҳам амалга 
ошириляпти. Натижада 113 фуқаро 
бандлиги таъминланди. 

Аҳоли саломатлигини мустаҳ-
камлаш масаласи ҳам эътиборда. Шу 
мақсадда маҳаллада 3237 фуқаро 
тиббий кўрикдан ўтказилиб, уларнинг 
9 нафарига даволаниш учун ордер бе-
рилди ва 1 нафарида жарроҳлик ама-
лиёти ўтказилди. Ногиронлиги бўлган 
шахсларнинг 5 нафарига ногиронлик 
аравачаси, 8 нафарига эшитиш мосла-
малари тақдим қилинди.

Республика ишчи гуруҳлари томони-
дан жойлардаги мутасадди ташкилот-
лар вакиллари билан ҳамкорликда бар-
ча куч ва ресурсларни жалб этган ҳолда 
ишлар давом эттирилмоқда. Улар ҳар 
бир маҳаллада фуқароларнинг ўзлари 
яшаб турган хонадон, кўча ва маҳалла 
ҳудудини ободонлаштириш, кўча бўйла-
рига экилган дов-дарахтларга шакл бе-
риш, оқлаш, уйларнинг фасад қисмини 
таъмирлаш, безатиш, сўлим гулзорлар 

ВАТАНГА МУ²АББАТ 
¯ОНИМИЗДА, ¯АЛБИМИЗ 

¯ªРИДА АБАДИЙДИР!

Ўттиз йилдан кўпроқ вақт олдин Ўзбекистон иқтисодиёти 
инқирозга учраган, бир ёқлама ривожланган, пахта 
яккаҳокимлигига асосланган, қарам республика эди. 
Мустақилликка эришганимиздан сўнг бу манзара секин-аста ўзгара 
борди. Бугун биз халқимиз билан биргаликда миллий тараққиётимиз 
йўлини танлаб олган, ривожланаётган саноат индустриясига эга, 
рақобатбардош экспорт маҳсулотлари ишлаб чиқариб, жаҳон 
бозорларида ўз ўрнига эга бўлиб бораётган мамлакатга айландик.

Зулайҳо АКРОМОВА,
Олий Мажлис Қонунчилик 
палатаси депутати

Мурожаатномасини эслаб ўтишимиз 
жоиз. 

Мурожаатнома моҳиятан янги 
 Ўзбекистоннинг яқин ва узоқ истиқбол-
да олдига қўяётган мақсад ва вазифа-
лари ҳақидаги энг ишончли қўлланма 
бўлган эди. Фикримиз исботи тариқа-
сида айрим жиҳатларни санаб ўтсак.

Давлатимиз раҳбари “Маҳалла ўзи-
нинг муаммосини мустақил ҳал этиши 
учун “Маҳалла бюджети” тизими жо-
рий этилади. Бунинг учун янги йил-
да, 1 январдан бошлаб мол-мулк ва 
ер солиқларининг бир қисми маҳал-
ланинг ўзида қолади”, деб таъкидла-
ган эди. Бу борадаги ўзгаришлар эса 
ўз натижасини кўп куттирмади. 

Жумладан, “Маҳалла бюджети” ти-
зими эксперимент тариқасида жорий 
этилган 14 тумандаги 764 та маҳалла-
да биринчи чоракда жисмоний шахс-
лардан олинадиган 45 миллиард 249 
миллион сўм мол-мулк ва ер солиғи 
ундирилишига эришилган. Бу ўтган 
йилдагига нисбатан 1,8 баробар кўп 
демакдир.

Жорий қилинган тизим маҳаллабай 
ишлашни янги босқичга олиб чиқиш 
орқали камбағалликни қисқартириш, 
республика, вилоят, туман ва шаҳар-
ларда кўрсатиладиган давлат хизмат-
лари ва манзилли молиявий қўллаб-
қувватлаш воситаларининг бевосита 
маҳалла даражасига туширилишини 
таъминлади. 

Пировардида, маҳалланинг ўзи-
даёқ кўплаб муаммоларни ҳал қи-
лиш, жумладан, инфратузилмани 
яхшилаш, ободонлаштириш, моддий 
ёрдам, ижтимоий қўллаб-қувватлаш, 
кутубхоналар, спорт майдончалари 
қуриш каби масалаларни ҳал қилишга 
мустаҳкам замин яратилди.

Яна бир мисол. Мурожаатномада 
Тошкент шаҳри учун қўшимча равиш-
да мингта замонавий автобус сотиб 
олиниши, ер усти метросининг 7 бе-
кати ишга туширилиши, булар ҳисо-
бидан эса ҳар куни 500 мингдан зиёд 
кишига қулайликлар яратилиши қайд 
этилган эди.

Бугунги кунда пойтахтимизда йў-
ловчи ташишни мавжуд талаблар 
асосида такомиллаштириш орқали 
атмосферага заҳарли газлар чиқи-
шини камайтириш, қатнов оралиғи-
ни мақбуллаштириш ҳамда жазира-
ма кунлари жамоат транспортида 
қулай ҳарорат бўлишини таъмин-
лашга эришилганини ҳаммамиз кў-
риб турибмиз. 

Метронинг янги бекатлари фойда-
ланишга топширилиб, уларни ном-
лашда кенг жамоатчилик фикри ино-
батга олинди ва ўзига хос номлар 
қўйилди. “Тошкент метрополитени” 
ДУК матбуот хизмати тарқатган маъ-
лумотларга кўра, тиғиз вақтларда Чи-
лонзор йўналишида 1,5 дақиқа, Ўзбе-
кистон йўналишида эса 3-3,5 дақиқа 
ҳамда Юнусобод йўналишида 5 да-
қиқа  интервалда поездлар ҳаракати 
йўлга қўйилмоқда. 

Янги ўқув йили бошланиши муно-
сабати билан соҳа мутасаддилари бу 
каби зарур чоралар кўргани ҳам, ав-
вало, халқ манфаатига тўла мослиги 
билан эътиборга молик.

“Жамият — ислоҳотлар ташаб-
бускори” тамойили асосида барча 
масалалар бўйича халқимиз билан 
бамаслаҳат иш тутамиз. Маъно-маз-
муни инсон қадрини улуғлаш руҳи 
билан бойитилган, келажак авлод-
ларга муносиб хизмат қиладиган, 
янги Ўзбекистонга мос бўлган Конс-
титуцияни ҳар томонлама ўйлаб, 
шошилмасдан ишлаб чиқишимиз 
керак. Фуқароларимиз билдирган 
барча таклиф ва истаклар, албатта, 
инобатга олинади ва Конституция 
лойиҳаси умумхалқ референдумига 
олиб чиқилади”, деган фикрлар ҳам 
тўла ўз исботини топди.

Бир сўз билан айтганда, мустақил-
лигимизнинг ўттиз иккинчи йили юрти-
миз учун залварли ва самарали босиб 
ўтилмоқда. Зеро, ислоҳотлар нафақат 
сиёсий, маъмурий, балки барча со-
ҳаларда юқори суръатларда амалга 
оширилмоқда. Ривожланишнинг бун-
дай юқори шиддатини эса бугун ҳам-
мамиз ҳис этмоқдамиз. Камчиликлар 
ҳам бор-ку, дерсиз. Ҳа, бор. Ҳаёт бир 
текис ўтмайди. Лекин шуниси муҳим-
ки, ҳаётимиз кечагидан кўра, кун са-
йин яхшиланиб бормоқда.

Яқинда бир хабарни ўқиб, аввало, 
она сифатида жуда қувондим. Швейца-
рияда кимё фани бўйича бўлиб ўтган 
халқаро олимпиадада ўзбекистонлик 
мактаб ўқувчилари иккита олтин медал-
ни қўлга киритган. Шунинг ўзиёқ ҳар бир 
ота-онани тўлқинлантириши бор гап. 

Юртимиз фарзандлари ҳар соҳа-
да иқтидорини намоён қилиб, хал-
қаро миқёсдаги ғалабаларга эри-
шаётганига кўникиб қолдик. Бироқ бу 
ютуқлар ортидаги юксак эътиборни, 
сабр ва матонатни, энг асосийси, 
юртимиздаги тинчлик ва осойишта-
ликни лаҳзага бўлса ҳам унутишга 
ҳақли эмасмиз. 

Зеро, Ватанга муҳаббат қонимизда, 
қалбимиз қўрида абадийдир.

Метронинг 
янги бекатлари 
фойдаланишга 
топширилиб, уларни 
номлашда кенг 
жамоатчилик фикри 
инобатга олинди ва 
ўзига хос номлар 
қўйилди. “Тошкент 
метрополитени” 
ДУК матбуот 
хизмати тарқатган 
маълумотларга кўра, 
тиғиз вақтларда 
Чилонзор йўналишида 
1,5 дақиқа, Ўзбекистон 
йўналишида эса 
3-3,5 дақиқа ҳамда 
Юнусобод йўналишида 
5 дақиқа  интервалда 
поездлар ҳаракати 
йўлга қўйилмоқда. 

“Обод кўча” мезони бўйича 
12 кўчада ободонлаштириш 
ишлари бажарилиб, кўчалар 
асфальт қилинди, ариқ, 
канал, зовурлар тозаланиб, 
йўл ҳаракати белгилари 
ўрнатилди. 
Ушбу жараёнда аҳолини 
ижтимоий қўллаб-қувватлаш 
ишларига алоҳида тўхталиш 
жоиз. Жумладан, ишсиз 
фуқароларнинг бандлигини 
таъминлаш ва тадбиркорлик 
кўникмаларини 
шакллантириш, банк 
хизматларини кўрсатиш 
самарадорлигини ошириш 
билан боғлиқ чора-
тадбирлар ҳам амалга 
ошириляпти. Натижада 
113 фуқаро бандлиги 
таъминланди. 

УЙ ²АМ, КªЧА ²АМ 
ªЗИМИЗНИКИ

Бошланиши 1-бетда

барпо этиш, хонадонларни озода сақ-
лаш, санитария-гигиена меъёрларига 
риоя этиш ва санитария маданиятини 
қарор топтиришда фаол иштирокини 
таъминлашга қаратилган тарғибот-
ташвиқот тадбирлари ўтказмоқда.

Жумладан, “Обод хонадон — обод 
кўча — обод маҳалла” мезонлари маз-

мун-моҳияти, хонадон маданияти ва 
соғлом турмуш маданиятини тушунти-
риш бўйича маҳаллаларда маънавий-
маърифий тадбир ўтказилди. Жойлар-
да уч авлод учрашувлари, “Заковат” 
мусобақаси, “Зукко китобхон”, “Ёш ки-
тобхон” ва “Мунозара” интеллектуал 
ўйинлари ташкил этилди.

Албатта, ушбу жараён халқимиз-
нинг, ёшларнинг кайфиятини кўтариб, 
 маҳалла аҳли, қўни-қўшнилар ўртасида 
ҳамжиҳатлик, меҳр-оқибат туйғуларини 
янада мустаҳкамламоқда. Халқимиз-
нинг аҳил-иноқлиги, ҳамфикр ва меҳ-
натсеварлиги ана шундай ҳашарларда 
яққол намоён бўлади.

Хонадон вакиллари ҳам ободон-
лаштириш ишларида фаол иштирок 

этиб, ўз уйи атрофини тозалаш, кў-
чаларни обод қилиш мақсадида қу-
рилиш, таъмирлаш ишларини олиб 
бормоқда. Чунки уй ҳам, кўча ҳам ўзи-
мизники, унинг тозалиги ва ободлиги 
эса маҳалламиз ва юртимизни янада 
обод қилади, бундай масканда кай-
фият чоғ, файз-барака, ривожланиш 
бўлади.

Айрим хонадонларда фуқаролар-
нинг ўз хонадонини обод қилиш ва 
озода сақлашга масъулият билан ён-
дашиш ҳисси сустлиги ҳам бор гап. 
Бу борада ишчи гуруҳ аъзолари, ма-
ҳалла фаоллари, нуроний отахонлар 
ва  “Оқила аёллар” ҳаракати аъзолари 
томонидан аҳоли ўртасида хонадон ва 
соғлом турмуш маданиятини сингдириш 
бўйича ўтказилаётган тарғибот тадбир-
лари муҳим аҳамият касб этмоқда.

Ободонлаштириш ва 
яратувчилик халқимизга 
хос қадриятлардан. Бу 
ҳаракатлар, айниқса, 
фарзандларимизнинг 
она табиатни асраб-
авайлаш, уларда хонадон 
ва маҳаллани тоза 
сақлаш, обод қилиш 
кўникмаларини янада 
мустаҳкамлаши билан 
ҳам аҳамиятлидир.

Албатта, маҳаллалардаги бундай 
хайрли ишлар кўлами кенгайиб бора-
веради. Зеро, маҳалла обод бўлса, юрт 
обод бўлади. 

Давлатимиз раҳбари очиқ мулоқот-
дан ташқари йиғилишларда, вилоят-
ларга ташрифларида янги иш ўрин-
лари яратадиган тадбиркорларни ҳар 
томонлама қўллаб-қувватлашимиз, 
таъбир жоиз бўлса, уларни елкамиз-
да кўтаришимиз керак, деган фикрни 
доим илгари суради. Зеро, шижоатли, 
ишбилармон, ташаббускор ва фидо-
йи тадбиркорлар сафи кенгайишидан 
барчамиз бирдек манфаатдормиз. Шу 
боис, биз тадбиркорларга солиқ юки-
ни кўпайтириш эмас, балки уларни 
қўллаб-қувватлаш орқали солиқ ба-
засини кенгайтириш ҳисобидан бюд-
жетга тушумларни ошириш йўлидан 
боряпмиз. Сўнгги йилларда солиқ ис-
лоҳотлари, тадбиркорларга берилган 
енгиллик ва имтиёзлар натижасида 
уларнинг ихтиёрида 120 триллион 
сўмдан зиёд маблағ қолгани шундан 
далолат беради.

Шуни таъкидлаш керакки, қарорда 
солиқ масаласига алоҳида урғу бе-
рилгани муҳим аҳамиятга эга. Хусу-
сан, энди қўшилган қиймат солиғининг 
салбий суммаси ўрнини қоплашда 
(қайтаришда) солиқ узилиши (tax gap) 
коэффициентини қўллаш амалиёти та-
қиқланади. Гап шундаки, ҳозирги тад-
биркорларни хавф гуруҳига киритиш 
тизими ёпиқ бўлиб, интизомли солиқ 
тўловчилар ҳам қайсидир ҳамкори қа-
чонлардир хато қилган бўлса, унинг 
учун жавоб бераётганди. Ўтказилган 
сўровларда қўшилган қиймат солиғи 
тўловчиларнинг 70 фоизи ушбу солиқ-
ни қайтаришда солиқ узилиши коэффи-
циентини қўллаш, яъни “tax gap” тизи-
ми адолатсиз эканини билдирган.

Янги қарорга кўра, 
қўшилган қиймат солиғи 
бўйича махсус рўйхатдан 
ўтказилгани тўғрисидаги 
гувоҳноманинг амал 
қилишини тўхтатиб 
туриш тартиби бекор 
қилинади.  

Шунингдек, келгуси йилдан бошлаб 
иқтисодий судлар томонидан солиқ 
органлари иштирокида кўрилаётган 
ишлар маъмурий судларга ўтказила-
ди. Солиқ мажбурияти бўйича даъво 
қилиш муддати беш йилдан уч йилга 
туширилади. Камерал солиқ текши-
рувини ўтказишда солиқ тўловчининг 

Тизимда ғоя ва лойиҳалар бор, ама-
лий ҳаракатлар фаол. Буни юқоридаги 
фикр, факт ва рақамлардан англаш қи-
йин эмас. Лекин айни чоғда фаолияти-
мизда айрим муаммолар ҳам мавжуд. 
Масалан, 16 та уруғлик дон тайёрлаш 
цехини марказимиз балансига ўтказиш-
да вужудга келаётган қарийб 25 мил-
лиард 774 миллион сўм қўшилган қиймат 
солиғи бюджетдан қисқартирилмагани 
сабабли “Ўздонмаҳсулот” АК ушбу қарз-
дорликни марказимиз тўлаб беришини 
талаб қилмоқда. Ваҳоланки, Солиқ ко-
дексида агар товарларни бериш (хизмат-
лар кўрсатиш) Ўзбекистон  Президенти 
ёки Вазирлар Маҳкамаси қарори асо-
сида бепул амалга оширилса, солиқ со-
лишдан озод этилиши белгиланган. Бу 
бўйича Солиқ қўмитасига бир неча бор 
мурожаат қилинишига қарамай, масала 
ечилмасдан қолмоқда.

Яна бир масала. Вазирлар Маҳкама-
сининг 2019 йил 2 январдаги “Респуб-
лика ҳудудларида пахта-тўқимачилик 
ишлаб чиқаришлари ва кластерлари 
ташкилотчиларига берилган майдон-
ларда уруғлик пахта хомашёсини етиш-
тиришни молиялаштириш тартиби 
тўғрисидаги низомни тасдиқлаш ҳақи-
да”ги қарорида уруғлик пахта етишти-
рувчи субъектлар томонидан уруғлик 
чигит учун 2-босқичда тўланадиган 
устама маблағларни тўлаш шартлари 
белгиланган. Бугунги кунда 2018-2021 
йиллардан 66 миллиард сўмдан зиёд 

 устама маблағдан қарздорлик мавжуд. 
Ушбу дебитор қарздорликнинг 5 мил-
лиарддан ортиғи пахта тозалаш корхо-
наларига, 61 миллиарддан зиёдроғи эса 
пахта-тўқимачилик ишлаб чиқаришлари 
ва кластерларига тўғри келади.

Қисқаси, пахта-тўқимачилик клас-
терлари томонидан устама маблағни 
тўлаш кечиктирилмоқда. Оқибатда 
уруғлик етиштиришда иштирок этган 
нав муаллифлари ва уруғлик пахта 
етиштирувчи субъектлар ўз вақтида 
молиялаштирилмасдан, ташкилотлар-
нинг иқтисодий ҳолатида муаммолар 
келиб чиқмоқда.

Бундан ташқари,  Президентимиз-
нинг 2023 йил 24 мартдаги қарори 
билан марказ тизимидаги 11 та элита 
уруғчилик хўжалиги оммавий савдолар 
орқали тўлиқлигича сотиладиган корхо-
налар рўйхатига киритилган.

Элита уруғчилик хўжаликлари нав 
муаллифлари томонидан яратилган 
навларнинг софлиги оилаларга ажра-
тиб экиш, дала кузатувларини ўтказиш, 
якка танлов асосида териш ва лабора-
тория таҳлилларини ўтказиш орқали 
сақланади. Шу сабабли, марказимиз 
тизимидаги элита уруғчилик хўжалик-
лари хусусий секторга берилиши кел-
гусида навларнинг навдорлиги бузили-
ши, энг асосийси, катта майдонларда 
юқори (элита) авлодли уруғлик кескин 
ошиб кетишига, пировардида уруғлик-
лар қимматлашишига олиб келади.

муносабат

Нуқтаи назар

ПАРВАРИШЛАШ МУ²ИМ
ЛЕКИН ТАНЛАНГАН УРУҒ КАТТА АҲАМИЯТГА ЭГА

ТАШАББУСЛАР 
АМАЛИЙ ҲАРАКАТГА 

АЙЛАНМОҚДА

“UZBEK SEEDS” — МИЛЛИЙ БРЕНД

ЎЗИМИЗГА БОҒЛИҚ БЎЛМАГАН 
МУАММОЛАР

ЕЧИМ НИМАДА?

Юртимизда пахта йиғим-теримига киришилмоқда. 
Фермеру деҳқонлар таъбири билан айтганда, пахтадан 
юқори ва сифатли ҳосил етиштириш эрта баҳорда ерга 
қандай чигит қадалганига боғлиқ. Аслида, уруғчилик 
нафақат пахта, балки қишлоқ хўжалигининг барча 
экинлари учун катта аҳамиятга эга тармоқ. Шу боис, 
кейинги йилларда мазкур йўналишдаги ишларга алоҳида 
эътибор қаратилмоқда. Бинобарин, экинлар селекцияси 
ва уруғчилиги соҳасида фан, таълим ва ишлаб чиқаришни 
интеграция қилиш муҳим аҳамият касб этади. 

Шу мақсадда жорий йил пахта ҳоси-
ли учун 44,1 минг тонна уруғлик чигит 
етказиб берилди. Шундан 1 минг 652 
тонна юқори авлодли (элита) уруғлик 
чигит марказимиз тизимидаги 52 та 
элита уруғчилик хўжалиги томонидан 
тайёрланган бўлса, қолган қисми R-1 
ва R-2 авлодли уруғлик чигит етишти-
ришга ихтисослаштирилган кластер ва 
фермер хўжаликлари улушига тўғри 
келади. 

Уруғлик пахтани парвариш қилиш 
ва агротехник тадбирлар ўтказили-
шини ўрганиш бўйича соҳа мутахас-
сисларидан иборат ишчи гуруҳлар 
ташкил этилиб, уруғлик пахта май-
донларида мониторинг ўтказилди. 
Мониторинг давомида хато ва кам-
чиликларга йўл қўйилган 1,383 гектар 
майдон уруғчиликдан чиқарилди. Чун-
ки бундай ердан сифатли чигит олиб 
бўлмайди. 

Ғаллачилик бўйича эса жорий йил 
ҳосили учун 96,8 минг гектарга уруғлик 
дон экилди. Вегетация даврида мони-
торинг ўтказилиб, уруғлик ғалла етиш-
тириш ва агротехник тадбирлар бўйича 
амалий ёрдам кўрсатилди. Бу борада 
ҳам хато ва камчиликларга йўл қўйил-
ган 7,2 минг гектар майдон яроқсиз бў-
либ чиқди. 

Умуман, Вазирлар Маҳкамасининг 
2021 йил 12 октябрдаги қарорига асо-
сан, 89,6 минг гектар уруғлик ғалла 

майдонида апробация тадбирлари ўт-
казилди. Натижада 12,3 минг гектар 
майдон яроқсиз деб топилди. Ўз навба-
тида, унинг ўрнини қоплаш мақсадида 
хориждан уруғлик келтириб экилди. Пи-
ровардида 4 минг гектар майдон ҳуду-
дий апробация комиссияси томонидан 
танлаб олинди. 

Марказ тизимидаги элита уруғчилик 
хўжаликларининг қарийб 6 минг 136 
гектар майдонида экинлар уруғликлари 
жойлаштириш режаси туман ҳокимлик-
лари билан келишилган ҳолда ишлаб 
чиқилиб, тасдиқланди. 

Элита уруғчилик хўжаликларини 
бирламчи уруғлик билан таъминлаш 
учун Пахта селекцияси, уруғчилиги 
ва етиштириш агротехнологиялар, 
Дон ва дуккакли экинлар, Сабзавот, 
полиз экинлари ва картошкачилик 
ҳамда Шоличилик илмий-тадқиқот 
институтларидан 2023 йил ҳосили 
учун 16,5 тонна оригинал ва элита 
уруғлик харид қилиш бўйича шартно-
малар тузилди.

Марказимиз олдига қўйилган вазифа-
лар кўп. Жаҳон бозори конъюнктураси-
ни ҳисобга олган ҳолда юртимиз тупроқ-
иқлим шароитига мос қишлоқ хўжалиги 
экинлари тури ва навларини аниқлаш, 
ҳудудларни ихтисослаштириш, улар-
нинг уруғлик ва кўчатларини тайёрлаш, 
фойдаланиш ҳамда экспорт қилишнинг 
замонавий тизимини шакллантириш, 
“Uzbek seeds” миллий бренди яратиш 
шулардан энг асосийлари. Шу мақсадда 
бу йил 12 та цехимизда 7,4 минг тонна 
уруғлик чигит туксизлантирилди, 16,5 
минг тоннаси дориланиб, пахта-тўқима-
чилик кластерлари ва фермер хўжалик-
ларига “Uzbek seeds” миллий бренди 
остида етказиб берилди.

Бошланғич лойиҳа сифатида “Ан-
дижон пахта уруғчилиги” МЧЖни мо-
дернизация қилиш бўйича 2,4 миллион 
долларлик лойиҳа ишлаб чиқилиб, тен-
дер ўтказилди. Лойиҳани молиялаш-
тириш мақсадида Жаҳон банкининг 
Халқаро тикланиш уюшмаси кредитини 
қайта кредитлаш тўғрисидаги битим 
лойиҳаси тасдиқланди. Лойиҳа доира-
сида бугунги кунгача 1,8 миллиард сўм 
маблағ ўзлаштирилди.

Тошкент ва Фарғона вилоятларида-
ги уруғлик чигит тайёрлаш цехларини 
модернизациялаш бўйича 4,3 миллион  

долларлик лойиҳалар ишлаб чиқилиб, 
Озиқ-овқат ва қишлоқ хўжалиги соҳасида 
стратегик ривожланиш ва тадқиқотлар 
халқаро марказига якуний маълумотлар 
киритилди ҳамда тендер танловлари 
эълон қилинди. Ҳозир тендер якуни асо-
сидаги хулоса Жаҳон банки экспертлари 
томонидан кўриб чиқилмоқда.

Жаҳон банки бу борада бизга яқин 
ҳамкор. Яъни бугунги кунда ушбу хал-
қаро молиявий ташкилот маблағлари 
ҳисобидан ҳудудлардаги 13 та уруғлик 
цехини модернизациялаш бўйича ҳуж-
жатлар Озиқ-овқат ва қишлоқ хўжали-
ги соҳасида стратегик ривожланиш ва 
тадқиқотлар халқаро марказига тақдим 
этилди.

Элита уруғчилик хўжаликлари мод-
дий-техник базасини мустаҳкамлаш 
ҳамда уларда уруғликлардан юқори 
сифатли ҳосил етиштириш, сақлаш, 

саралаш ва қайта ишлаш ўқув дасту-
рига асосан, мутахассислар малакаси 
мунтазам ошириб келинмоқда. Мана 
шундай саъй-ҳаракатлар самараси 
ўлароқ, ички эҳтиёждан ташқари қўшни 
Қозоғистон ва Тожикистонга 1 миллион 
684,5 минг долларлик 1 минг 231 тонна 
уруғлик “Uzbek seeds” бренди остида 
экспорт қилинди.

Мьянманинг “All Healthcare Public 
Company Limited” компаниясига тупроқ-
иқлим шароитида синаш ҳамда келгуси-
да мазкур компанияга Ўзбекистон селек-
циясига мансуб уруғлик чигит экспортини 
йўлга қўйиш мақсадида ғўзанинг “Анди-
жон-35”, “Андижон-36”, “Султон”, “Наман-
ган-77”, “С-6775”, “С-8290”, “Наманган-34” 
ҳамда “С-8265” навларининг R-1 ва R-2 
авлодларидан 300 килограмм юборилди.

Соя етиштирувчи субъектларни юқо-
ри авлодли уруғлик билан таъминлаш 
ҳамда импорт ҳажмини камайтириш 
йўлида Туркиянинг “Natural seeds” ком-
панияси билан тизимдаги қатор эли-
та уруғчилик хўжаликлари ҳамкорлик 
шартномалари имзолаган. Унга асосан, 
ушбу йўналишдаги хўжаликларнинг 
442 гектар ерида хорижлик мутахас-
сислар жалб этилган ҳолда кафолат-
ланган уруғлик етиштирилади. 

Шунингдек, Жанубий Кореянинг “E 
Green Global Co., Ltd.” компанияси то-
монидан яратилган картошканинг ви-
руссиз туганакларини олиб келиш, экиш 
ва синовдан ўтказиш ҳамда Ўзбекистон 
шароитида етиштирилаётган бошқа 
навларнинг ҳосилдорлиги ва сифат кўр-
саткичлари билан таққослаш мақсади-
да ҳамкорлик меморандуми имзоланди. 
Маккажўхори уруғчилиги бўйича бундай 
ҳужжат Венгриянинг “Bázismag Kft.” ком-
панияси билан ҳам тасдиқланди.  

Муаммо бор экан, унга ечим топиш 
йўлларини излаш лозим. Шу маънода, 
биз юқоридаги масалаларга ечим си-
фатида бир нечта таклиф билдирамиз. 

Биринчиси, 16 та уруғлик дон тайёр-
лаш цехини марказ балансига ўтказиш-
да вужудга келаётган қўшилган қиймат 
солиғи бўйича қарздорликни бюджет-
дан қисқартириш масаласини Вазир-
лар Маҳкамаси ҳамда Иқтисодиёт ва 
молия вазирлиги миқёсида ҳал этиш.

Иккинчиси, Вазирлар Маҳкамаси-
нинг 2019 йил 2 январдаги “Республика 
ҳудудларида пахта-тўқимачилик ишлаб 
чиқаришлари ва кластерлари ташки-
лотчиларига берилган майдонларда 
уруғлик пахта хомашёсини етишти-

ришни молиялаштириш тартиби тўғри-
сидаги низомни тасдиқлаш ҳақида”ги 
қарорига тегишли қўшимча ва ўзгарти-
ришлар киритиш.

Учинчиси, Президентимизнинг 2022 
йил 28 январдаги қарори талаблари-
дан келиб чиқиб, элита уруғчилик хўжа-
ликларини оммавий савдолар орқали 
тўлиқлигича сотиш масаласини бекор 
қилиш бўйича Давлат активларини ху-
сусийлаштириш ва хусусийлаштириш 
жараёнларини мувофиқлаштириш дав-
лат комиссиясига вазирлик таклифини 
киритиш.

Ўйлаймизки, ушбу таклифларимиз 
тегишли ташкилотлар эътиборидан 
четда қолмайди. 

Одил ҚОБИЛОВ,
Уруғчиликни ривожлантириш маркази 
директорининг биринчи ўринбосари

Наргиза ҚЎЗИЕВА,
иқтисодиёт фанлари 
доктори, профессор

ҳудудига кириш, солиқ тўловчининг 
 ҳудуди ва  биноларини кўздан кечи-
риш, солиқ тўловчидан ҳужжатларни 
талаб қилиб олиш ҳамда уни чақир-
тириш, ҳужжатлари ва буюмларини 
олиб қўйиш тақиқланади. Қисқа қилиб 
айтганда, камерал назорат “солиқчи-
нинг қуроли” эмас, балки тадбиркорга 
хатосини кўрсатиб, уни тўғрилашга 
ёрдам берадиган жараён бўлиши ке-
рак. Ваҳоланки, камерал назорат тў-
лақонли солиқ текширувига айланиб 
кетганди.

Бугунги кунда иш билан банд аҳоли 
даромадининг 70 фоиздан ортиғи ай-
нан кичик бизнес ҳисобига тўғри кел-
моқда. Шу боис, тадбиркорларнинг ҳу-
қуқларини муҳофаза қилиш мутасадди 
давлат органлари, муассасалари, ҳу-
қуқ-тартибот органларининг устувор 
вазифасига айланмоқда. Сўнгги олти 
йилда ушбу соҳани ривожлантиришга 
қаратилган 2 мингга яқин қонун, фар-
мон ва қарор, меъёрий ҳужжат қабул 
қилинди. Уларга асосан, 114 та ли-
цензия ва рухсатнома бекор қилинди,  
33 та фаолият тури хабардор қилиш 
тартибига ўтказилди. Рухсатномалар-
ни расмийлаштириш тартиби содда-
лаштирилиб, муддатлари ўртача 2 
баробар қисқартирилди. Ортиқча тек-
ширишлар, нақд пул, валюта ва хома-
шё бўйича кўплаб чекловларга барҳам 
берилди.

Сўнгги етти йилда солиқлар тури  
16 тадан 9 тага қисқарди. Бундай қу-
лайлик ва имкониятлар натижасида 
янги субъектлар кескин кўпайиб, ав-
валдан ишлаётганлари фаолиятини 

кенгайтирмоқда. Тадбиркорлар сони 
охирги йилларда 3 баробар ошди. 
Кўп ишбилармонлар бизнесини бу-
тун мамлакат миқёсида кенгайтириб, 
минглаб янги иш ўринлари яратиб, 
йирик корхоналарга айланди. Ички 
ва ташқи бозорда нуфузи ва бренди-
га эга тадбиркорлар синфи шакллана 
бошлади. 

Тўғри, очиқ мулоқот 
олдидан ўтказилган 
сўровларда 62 фоиз 
тадбиркор солиқ 
соҳасидаги ислоҳотларни 
ижобий баҳолаган. Аммо 
соҳада бизнесга ортиқча 
аралашиш ва коррупция́ 
билан боғлиқ ҳолатлар 
йўқ эмаслиги ҳам бор 
гап. Энди бу тизим 
тубдан ислоҳ қилинади, 
солиқ идоралари 
ходимлари ёндашувлари 
бутунлай ўзгартирилади. 
Солиқ маъмуриятчилиги 
ҳам соддалашади.

Тадбиркорлар билан учрашувда ил-
гари сурилган барча ташаббуслар ама-
лий ҳаракатга айланаётгани бизнес ва-
килларига катта куч-ғайрат бағишлаш 
баробарида, янги марраларга ундайди, 
албатта.

Соя етиштирувчи субъектларни юқори авлодли уруғлик билан 
таъминлаш ҳамда импорт ҳажмини камайтириш йўлида Туркиянинг 
“Natural seeds” компанияси билан тизимдаги қатор элита уруғчилик 
хўжаликлари ҳамкорлик шартномалари имзолаган. 

Марказ тизимидаги элита уруғчилик хўжаликларининг 
қарийб 6 минг 136 гектар майдонида экинлар уруғликлари 
жойлаштириш режаси туман ҳокимликлари билан 
келишилган ҳолда ишлаб чиқилиб, тасдиқланди. 

Экинни 

Бошланиши 1-бетда

Шифокорларнинг таъкидлашича, 
мунтазам жисмоний фаол ҳаёт кечи-
риш юрак қон-томир ишини мўътадил-
лаштиради, касаллик пайдо бўлиши-
нинг олдини олади.

Мамлакатнинг энг олий ресурси, асо-
сий бойлиги — халқимиз саломатлигига 
алоҳида эътибор қаратилаётгани ҳам 
бежиз эмас. Юртимизда ўтган йиллар 
давомида аҳоли саломатлиги, соғлом 
турмуш тарзида ижобий ўзгаришлар кўз-
га ташланди. Катта шаҳарлардан тортиб, 
чекка ҳудудларгача барпо этилган сало-
матлик ва велойўлакларда бугун спорт 
билан шуғулланаётган, велосипедда 
юрган ёшу кексани учратиш янгилик 
бўлмай қолди. Очиқ спорт мажмуалари 
бунёд этилиши тоза ҳавода тану руҳни 
чиниқтиришга хизмат қилмоқда. Ўз сало-
матлиги учун курашаётган кекса авлод 
вакилларининг ҳаракати эса ҳамиша ин-
сонга руҳий қувват беради.

Соат тонгги 5:00. Тошкент осмони 
ҳали ёришиб улгурмаган. Тунги ёмғир 
шаҳарга куз нафасини улашади. Одат-
да пойтахтнинг гавжум йўлларидан 
бири — Махтумқули кўчасида бармоқ 
билан санарли машиналар кўриниб, 
бўм-бўш автобуслар қатнови эндигина 
бошланган. Заҳириддин Муҳаммад Бо-
бур номидаги экохиёбон бу пайтда бўш 
бўлмайди. Спорт билан шуғулланишни 
одат қилган юртдошларимиз аллақа-
чон хиёбонга отланган.

Боғнинг марказ томонидан айланма 
йўлга қараб одимлаётган, бир қўлида 
ҳасса тутиб олган ёши улуғ онахон — 
Любовь Яковлевага ҳамроҳ бўламиз.

— Салкам етти йилдан буён тонгни 
мана шу хиёбонда қарши оламан, — 
дейди Люба ая. — Шифокорлар мен-
га коксартероз ташхисини қўйганида 
дастлаб саросимага тушиб қолдим. 
“Энг муҳими, ётиб қолманг, ҳаракатдан 
тўхтасангиз, ҳаммаси тугайди — тў-
шакка михланиб қоласиз”, деганди ши-
фокор. Ҳаяжонни босиб, эсимни йиғиб 
олдим. Ҳаракат қилишни бошладим.

У пойтахтимизнинг Марказ-5 мавзе-
сидан экобоққача ҳар куни яёв келади. 
Хасталик туфайли тонгги машғулот-
ларни аввалига икки ҳасса ёрдамида 
бошлаган экан. Оёқларида бир неча 
бор жарроҳлик амалиётни ўтказган 

Бу шарафли ва нуфузли мукофот, 
юксак ишонч елкамга янада улкан 
масъулият юклади. Энди юртимнинг 
машҳур боксчиси, бокс мактаби раҳ-
бари ва мураббийдан ташқари хизмат 
кўрсатган спортчиман. Бу қутлуғ до-
вонларни босиб ўтишимга, зафарли 
ютуқларни қўлга киритишимга қўйилган 
мустаҳкам ишонч кўпригидир. 

Аллоҳга шукр, кейинги йилларда 
кетма-кет омадим келиб, ютуқ ва за-
фарлар ёр бўлди. Аммо ҳар бир ғала-
бамда халқимизнинг чексиз меҳрини 
ҳис қилиб турдим.

Чет давлатларда мени ўзбекнинг 
машҳур боксчиси, деб аташади. Шу 
машҳурликни, юксак унвонларни ва 
ўзимга чексиз ишончни менга ким бер-
ди? Албатта, муқаддас она юртим, 
имкониятлар эшигини очиб берган 
давлатим, қўллаб-қувватлаб турган 
халқимиз. Ўзбек спорти Ватанимиз 
шон-шуҳратини бутун дунёга намойиш 
этиб келаётганини оддий қишлоқ бо-
ласидан тортиб, саҳро бағрида қўй-қў-
зисини боқиб юрган хокисор чўпон ҳам 
яхши билади. 

Ёруғ ва истиқболли 
марралар 

Мамлакат нуфузини дунёга тез та-
нитадиган соҳалардан бири — спорт. 
Ўтган йиллар давомида юртимизда 
спортга қаратилаётган эътибор туфай-
ли ёшларимиз жаҳон ареналарида ўз 
кучини, маҳоратини намоён этмоқда. 
Бу келажакка ишончимизни мустаҳ-
камлаб, ғалабаларга, ёруғ ва истиқбол-
ли марраларга элтяпти.

Кейинги йилларда спорт соҳаси-

даги ислоҳотлар, натижалар ва тарих 
саҳифаларига зарҳал ҳарфлар билан 
ёзишга арзигулик ютуқлар ҳақида айт-
гим келади. 

Президентимизнинг “Боксни янада 
ривожлантириш чора-тадбирлари тўғри-
сида”ги қарори ва бу спорт турини 2025 
йилгача ривожлантириш концепцияси 
тасдиқланиши мураббийларимиз ва 
барча боксчилар қатори менга ҳам куч-
ғайрат бағишлади. Негаки, ўшандаёқ 
Ўзбекистонда бокснинг янада ривожла-
нишини, спортчиларнинг қадр топишини 
англадим. “Бокс бўйича Баҳодир Жало-
лов спорт маҳорати мактабини ташкил 
этиш чора-тадбирлари тўғрисида”ги қа-
рор эса ҳаётимда туб бурилиш ясади. 
Бу қарор кўнглимга сурур ва шижоатим-
га катта куч бағишлади!

Индаллосини айтсак, ўзбек спортчи-
лари ва мураббийларига аввал бугун-
гидек шароитлар яратилган эмасди. 
Олис Сурхон элида улғайган мендай 
оддий қишлоқ фарзандини гарчи бола-
лигимданоқ медаллар шодасини қўлга 
киритиб, 13 ёшимда Ўзбекистон, 17 
ёшимда Осиё чемпиони бўлсам-да, 
мени кўпчилик билмаган.

Академик лицейда ўқиш билан бирга 
машғулотларга қатнай бошладим. Мақ-
сад ўзимга енгилиб қолмай, соғлиғим 
устида ишлаш, руҳиятимни чиниқти-
риш бўлган. Дастлаб парадзюдо билан 
шуғулландим. Бир муддатдан сўнг пара 
енгил атлетикага ўтдим. Кўзи ожизлар 
ўртасида бу спорт тури бўйича мусоба-
қага тайёрлана бошладим. 

Мураббийим Анна Казакова даст-
лаб енгил машқлар билан чиниқишим 
лозимлигини таъкидлади. Аста-секин 
югуришга ўтдим. Мен осон деб ўйлаган 
югуришнинг ўзига яраша қийинчиликла-
ри бор экан. Қоқилдим, йиқилдим, жаро-
ҳатлар олдим, бироқ таслим бўлмадим. 
Ютқазишни ўзимга эп кўрмадим.

Олти ойлик тобланишдан сўнг илк 
мусобақада иштирок этдим. Ўзбекис-
тон чемпионатида 100 ва 200 метрга 
югуриш ва узунликка сакраш баҳсла-

ИККИ КАРРА 
ОЛИМПИАДА 

ЧЕМПИОНИ БªЛАМАН!

Мустақиллигимизнинг ўттиз икки 
йиллиги байрами ҳаётимда ёрқин 
саҳифа, қувончга ва ҳаяжонга 
тўла ёруғ кун бўлди. Кўксимга 
“Ўзбекистон Республикасида 
хизмат кўрсатган спортчи” фахрий 
унвони тақиб қўйилганида қалбим 
фахрга, юрагим шодликка тўлди. 
Дунё саҳнасида ғолибликни ҳис 
қилиш қанчалар шавқли ва сурурли 
бўлмасин, она юртинг ардоғида 
эъзозланишнинг, тақдирланишнинг 
қиймати бошқача! Шу куни 
Президентимизга икки карра 
олимпиада чемпиони бўламан, деб 
ваъда бердим. Бу мақсадим йўлида 

тинмай меҳнат қиламан, албатта.

Баҳодир ЖАЛОЛОВ,
Ўзбекистон Республикасида 
хизмат кўрсатган спортчи

Бугун Ўзбекистон Республикасида 
хизмат кўрсатган спортчиман. Бу билан 
нима демоқчиман? Агар кейинги йил-
лардаги ислоҳотлар бўлмаса, янгила-
ниш, янгиликлар бўлмаса, мен Баҳодир 
Жалолов бўлиб танилмасдим. Шараф-
ли ғалабаларни қўлга кирита олмасдим. 
Нафақат чет давлатлар, балки ўзим 
туғилиб ўсган юртимда ҳам ҳеч ким та-
нимаслиги мумкин эди. Менга ҳеч ким 
Баҳодир Жалолов бокс мактабини очиб, 
ишонч ва имконият бермасди.

Шунинг учун ҳам қанот қоқишга йўл 
очган шароитлар, ўзимни ўнглашга ва 
иқтидоримни кўрсатишга имкон берган 
ойдин йўллар учун давлатимизга чек-
сиз миннатдорлик билдираман. 

Интилса, ҳаракат қилса, 
марра уларники

Юқорида айтганимдек, 2022 йилда 
спорт маҳорати мактабим ташкил этил-
ди. Ўтган йилнинг ўзида бокс мактабига 
5-синфда ўқийдиган 25 болани қабул 
қилдик. Бу йилдан 6-7-синф ўқувчилари-
ни қабул қилишни режалаштирганмиз. 

Мактабни ташкил этиш ва жиҳозлаш 
учун давлат бюджетидан 25 миллиард 
сўм йўналтирилди. Бу оз маблағ эмас. 
Ёш боксчиларнинг ёниб турган кўзла-
ридаги шиддатни, билагидаги кучни 
кўриб ҳавас қиламан. Бўлажак спорт-
чилар учун ҳамма имконият ва шароит 
бор. Интилса, ҳаракат қилса, ўз устида 
ишласа бўлди, марра уларники. 

Баъзан уларга қараб туриб ўзим-
нинг 12-13 ёшлик давримни эслайман, 
шунда бўғзимни нимадир куйдира-
ди. Кўз ўнгимдан ётоқхона бўлмагани 
учун яширинча катта спорт залида бир 

ўзим, дийдираб, тунлари қўрқиб ётган 
кунларим кўз ўнгимдан ўтади. Онам-
нинг Сурхондарёдан оғир сумкаларни 
кўтариб, автобусларда қийналиб, қиш 
совуғию ёз жазирамасида қатнаганини 
эслайман. Пулим йўқлигини уйдагилар-
дан яшириб, Чирчиқдан Тошкентгача 
пиёда, оч-наҳор келганим кўз ўнгимдан 
кетмайди. Тўғри, у кунлар ўтди. Аммо 
кўнгилдаги яралар баъзан тирнаб, азоб 
бериб туради. Ана шундай пайтда бу-
гунги ёш укаларимизга ҳавас қиламан, 
бу имкониятдан тўғри ва унумли фой-
даланинг, дейман. 

Яқинда АҚШнинг Оклахома штати-
да нигериялик Оноре-де Эҳваремега 
қарши рингга кўтарилдим ва биринчи 
раунддаёқ рақибимни нокаутга учра-
тиб, ғалаба қозондим. Бу менинг про-
фессионал боксдаги ўн учинчи ғала-
бам бўлди. 

Ҳар бир жангимда рақибларимни 
муддатидан аввал мағлуб этдим. Ҳар 
бир жанг олдидан Ўзбекистон шаънини 
ҳимоя қилиш, юртим байроғини янада 
юқори кўтариш шарафли бурчим ва 
 вазифам эканини қалбан ҳис қиламан. 
Бу менга енгилмас куч бағишлайди.

САКСОН ЁШДА ²АМ 

Инсон яхши яшашни, қулай муҳитда узоқ умр кўришни истайди. 
Бунинг учун эса соғлом ҳаёт тарзига амал қилиш зарур. Тўғри 
овқатланиш, кўпроқ пиёда юриш, бадантарбия машқларини 
бажариш, иллатлардан йироқ бўлиш билан мақсадга эришиш 
мумкин. Бу тартибга одатланган кишиларнинг жисми билан бирга 
қалби ва руҳияти ҳам поклана боради.

онахон учун сўлим боғ ва беминнат 
шароитлар айни муддао эди. Шу-шу 
Любовь Яковлева соғлиғини тиклашни 
бошлади.

— Умримнинг энг ёрқин дамлари 
темир йўл мактабида ўқувчиларга не-
мис тилидан сабоқ бериш билан ўтди. 
Тўққиз фарзандни вояга етказдим — уч 
ўғил, олти қиз… Ҳар кун эрталаб бола-
лар ва уларнинг ота-оналарини мак-
табимиз спорт майдончасига тўплаб 
бадантарбия қилдирардим. Бу одатим 
мени ҳамон тарк этмаган. Сиз ҳам бу-
гун мен билан шуғулланасиз, ўғлим, 
— дея тетик овозда ҳикоясини давом 
эттиради Люба ая.

Боғ бўйлаб кимдир юрган, кимдир 
югурган, кимдир бадантарбия билан 
банд. Югураётганлар орасида олтмиш 
ёшдан ошганлар ҳам бор. Любовь Яков-
лева хиёбонга мунтазам келадиган ҳар 
бир одамни танир экан. Йўл-йўлакай 
улар билан таништирди: “Бу — Анвар-
жон. Унда ўсимта аниқланган эди. Ши-
фокорлар оз умри қолганини айтгач, ку-
рашишни бошлади, касалликни енгди, 

кўриб турибсиз, у тетик, яшаяпти. Бу эса 
Акбаржон, хотини дунёдан ўтгач, анча 
вақт ўзига келолмай юрди, ҳозир эса 
ҳаётини спорт орқали ўнглаб олди”.

Машғулотлар тартиби шундай: жис-
моний имкониятлардан келиб чиққан 

ҳолда бир соат юриш ёки югуриш, бир 
соат бадантарбия ва яна ярим соат 
юриш ёки югуриш. Тартибнинг учинчи 
қисми ихтиёрий. Чунки набираларини 
боғчага олиб борадиганлар ҳам бор.

Люба аянинг таъкидлашича, улар-
нинг жамоаси 45 кишидан иборат. Жа-
моа бир бутун оилага ўхшайди. Ҳатто 
телеграм тармоғида “Экобоғ пингвин-
лари” (Пингвины экопарка) номли гуруҳ 
ҳам очишган. Биргалашиб театрга ёки 
тамадди қилишга боради. Гуруҳ тар-
кибида тамаки чекувчи ёки алкоголли 
ичимликларни истеъмол қилувчилар 
умуман йўқ, қисқаси, улар мутлақо соғ-
лом турмуш тарзига амал қилувчилар. 

Любовь Яковлева билан бир соат 
сайр қилганимиздан сўнг спорт май-
дончасига йўл олдик. Шифокор Шав-
кат Ибрагимов (у кишини ҳамма меҳр 
билан Шавкат оға, деб чақирар экан) 
машғулотларни бошлади. Ўтган куни 
тонгги ёмғирда жамоадан фақат етти 
киши машғулотларда қатнашибди. Бу-
гун эса улар чамаси йигирмадан ортиқ. 
Ярим соат шуғуллангандан сўнг икки 

дақиқали танаффус эълон қилинди. Та-
наффусдан сўнг мураббийлик қилишни 
Люба ая давом эттирди. 

Ая ўзбек тилида равон сўзлайди. 
Машғулотлар ҳам ўзбек тилида бўлиб 
ўтди. Ҳеч ким, каминадан ташқари, 
эринчоқлик қилгани йўқ. Бизни кўпроқ 
муҳит ўзига жалб этди. Ҳазил-мутойи-
бага уста Любовь Яковлева машғулот-
лар давомида саксонгача санар экан. 
Бунда менинг ёшимга етиб юринглар, 
деган рамзий маъно бордек. 

Бадантарбия тугагач, қариялар яна 
юришда давом этди. Биз скандинавча 
юрувчилар жамоаси томон йўл олдик. 
Бизга Пётр Пин пешвоз чиқди. У ҳам 
аёли билан хиёбонга ҳар куни келишни 
канда қилмас экан. 

— Кўпчилик бизни чанғи таёқлари 
билан юради, деб ўйлайди. Аслида, 
бундай эмас. Булар треккинг таёқлари, 
узунлиги 65 сантиметрдан 145 санти-
метргача бўлади. Таёқнинг учи резина 
билан қопланган, унинг ўзи эса хиёл 
эгилувчан. Асосий вазифаси инсон ваз-
нини бутун тана ва таёқ бўйлаб мувоза-
натлаштиришдан иборат. Энди шуғул-
ланишни бошлаганимда қаддимни тик 
тутолмас эдим. Ҳозир кўриб турибсиз, 
ўн саккиз ёшли йигитдек қаддим рост! 
Бундан ташқари, қон айланиши, қон бо-
симини меъёрлаштириш, нафас олиш 
йўллари очилиши ва улуғ ёшда ҳам 
умуртқа поғонасини функционал ҳолат-
да сақлаш учун жуда фойдали, — дей-
ди суҳбатдошимиз.

Треккинглар билан юрувчилар бугун-
ги кунда ҳар йили ноябрь ойида Самар-
қандда бўлиб ўтадиган халқаро сканди-
навча юриш марафонига тайёргарлик 
кўрмоқда. Яқинда Бухорода ўтган ма-
ҳаллий марафондан зафарлар билан 
қайтишган. Жамоанинг ўз инструктори 
ва телеграм мессенжерида гуруҳи ҳам 
бор. Улар ҳар куни экобоғ бўйлаб бир 
ярим соат юради.

Юриш давомида Пётр Тимофеевич 
ёшларга айтар сўзи борлигини маълум 
қилди:

— Эринчоқликдан воз кечиш керак. 
Қариликда инсон организми ўта таъ-
сирчан бўлиб қоларкан. Ҳар қандай ка-
саллик одамни тўшакка михлаб қўйиши 
мумкин. Соғ танда — соғлом ақл, деган 
ўзбек мақолидан хабарим бор. Жуда 
тўғри гап! Спорт билан шуғулланган-
да, ҳаётингизда тартиб-интизом пайдо 
бўлади. Ҳар бир сонияда ўпкангизни 
тўлдириб нафас оласиз, куч-ғайратга 
тўла бўласиз. Набиралар ёнингизда, 
уларнинг ҳаётида ҳам фаол иштирок 
этиш мумкин. Шундай экан, ҳар бир ёш 
йигит-қизга эртароқ спорт билан машғул 
бўлишни тавсия эмас, насиҳат қиламан.

Бир сўз билан айтганда, соғлом тур-
муш тарзи билан ошно пойтахтликлар 
учун Тошкент тонги шундай бошланади.

Акмалжон ЙЎЛДОШЕВ 
ёзиб олди.

СПОРТЧИЛАР УЧУН ЭШИКЛАР КªП
ОЧИШНИ УДДАЛАГАН МУВАФФАҚИЯТ ҚОЗОНЯПТИ

Спортга 2010 йили кириб 
келганман. Аслида, спорт 
ўзимни кашф этиш учун бир 
йўл эди. Ҳаёт одамга бир йўл 
кўрсатаркан, машаққатига 
чидасангиз, шунга яраша 
мукофотлар экан. Менда ҳам 
шундай бўлди ва бугун ҳар 
лаҳза ҳаётга раҳмат айтаман.

рида 1-ўринни олдим. Кейинги баҳс Хи-
тойнинг Гуанчжоу шаҳрида Параосиё 
ўйинлари бўлди. Эстафета босқичида 
бронза медаль ва йўлланмани қўлга 
киритиб, 2011 йил Туркиянинг Анталия 
шаҳрида бўлиб ўтган мусобақаларда 
муваффақиятли иштирок этдим.

2012 йил май ойида Парижда Фран-
ция очиқ чемпионатида уч ҳатлаб 
сакраш бўйича олтин медални қўл-
га киритдим. Бу Лондон Паралимпия 
ўйинларига чипта эди. Паралимпия 
ўйинларида энг ёш спортчи сифатида 
эътироф этилдим.

Орада олган жароҳатларим туфайли 
мураббийлар сакраш баҳсларида ишти-
рок этишимга рухсат бермади. 2014 йил 
Жанубий Кореяда ўтган Параосиё ўйин-
ларида фақат югуриш баҳсларида қат-
нашдим. Юртимизга битта олтин, иккита 
кумуш медаль билан қайтдим. Шу йили 
”Эътироф — 2014” миллий тақдирлаш 
маросимида “Энг матонатли спортчи” 
номинациясига лойиқ кўрилдим. 

2016 йил БААнинг Дубай шаҳрида 
қўлга киритилган олтин медаль Пара-
лимпия ўйинларига йўлланма бўлди. 
Рио Паралимпия ўйинларида 3-ўринни 
олдим. Бу натижам давлатимиз томо-
нидан 75 минг АҚШ доллари, “Малибу” 
автомобили ва “Жасорат” медали би-
лан мукофотланди.

Спорт билан ҳамиша ҳамнафасман. 
Яқинда халқаро Гран-прида 3-ўринни 
олдим. Айни пайтда Хитойда бўлиб 
ўтадиган Параосиё ўйинларига тай-
ёргарлик кўряпман. Унда 100 метрга 
югуриш баҳсларида қатнашаман. Мақ-

садим сертификатни қўлга киритиб, 
Паралимпия ўйинларида муваффа-
қият қозониш.

Спорт ҳақиқий маънода мени чи-
ниқтирди. Ҳаётга қарашларимни ўз-
гартирди. Илм олишга ундади. Докто-
рантурани муваффақиятли якунладим. 
“Умумтаълим мактабларида тарих фа-
нида аудиодарсликдан фойдаланиш ва 
такомиллаштириш” мавзусида илмий 

тадқиқот қиляпман. Ишим ҳимояга тай-
ёр. Мавзу долзарб. Кўзи ожиз инсон-
лар учун брайль ёзувидаги китобларни 
кўтариб юриш ноқулай бўлгани учун 
 аудиокитоблар яратиш бўйича тадқи-
қот бажарилган, муаммолар таҳлил қи-
линиб, ечимлар таклиф этилган.

Бугунги кунга натижалар билан кели-
шимиз ўз-ўзидан бўлмади. Табиийки, 
меҳнат қилдик, машаққатларни енгиб 
ўтдик. Яратилган шароитлар, кўрсатил-
ган кўмаклар туфайли йиқилган жойи-
мизда қаддимизни кўтардик. Аслида, 
спортчи учун бугун эшиклар кўп, фақат 
қийинчиликлардан қўрқмай, ўз устида 
ишлаб интилганларгина бу эшикларни 
очишни уддалайди.

Бошқа соҳаларни камситмаган ҳол-
да айтаманки, мамлакатни тез дунёга 
танитадиган соҳа — бу спорт. Спорт 
миллат ва ирқ танламайди, у барчани 
ўз атрофида бирлаштиришга қодир 
восита, дейиш мумкин. Спорт орқали 
кўплаб мамлакатларга борамиз, мусо-
бақалардан сўнг бошқаларга юртимиз, 
халқимизнинг урф-одатлари, анъана-
лари, қолаверса, тарихи неча асрларга 
бориб тақаладиган қадимий обидала-
римиз ҳақида сўзлаб берамиз. Табиий-
ки, суҳбатлар жараёнида чет эллик 
ҳамкасбларимизда Ўзбекистонга қизи-
қиш ортади. Айниқса, сўнгги йилларда 
юртимизни танийдиган, эътироф эта-
диганлар сафи кенгайди. Бу бизни қу-
вонтиради, ғалабаларга руҳлантиради.

Миран САХАТОВ,
“Жасорат” медали соҳиби, 
жаҳон чемпиони

Саҳифани "Янги Ўзбекистон" мухбирлари 
Гуличеҳра ДУРДИЕВА, Башорат ЮНУСОВА тайёрлади.

Яқинда АҚШнинг Оклахома штатида нигериялик Оноре-де 
Эҳваремега қарши рингга кўтарилдим ва биринчи раунддаёқ 
рақибимни нокаутга учратиб, ғалаба қозондим. Бу менинг 
профессионал боксдаги ўн учинчи ғалабам бўлди. 

нав³ирон 

СПОРТ – РУ² ВА ДИЛ ТАНТАНАСИ

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

2023 йил 6 сентябрь, 181-сон

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

— Шарифа опа, миллатимиз эрта-
си, озодлиги учун бир сафда курашган 
жадид аёллар ва уларнинг аччиқ қис-
мати барчамизни ўйлантириб келаёт-
ган жуда оғриқли мавзулардан бири 
ҳисобланади. Ушбу оғир мавзуга қўл 
уриб, жадидларнинг оналари, аёлла-
ри, сингиллари бошига тушган қора 
кунларни ёритишга, айни мавзуни қа-
ламга олишингизга нима туртки бўл-
ди?    

— Чиндан ҳам бу мавзу ўзбекман де-
ган ҳар бир инсоннинг кўксини ўядиган, 
жароҳатларимизни тирнаб, қон сирқира-
тадиган саволлари кўп мавзудир. Аслида, 
бу аёллар жасоратини, матонатини таъ-
риф этмоққа қаламларимиз сиёҳи етмай-
ди. Агар юртимиздаги барча ижодкорлар 
бир умрлик ижодий маҳсулларини бағиш-
ласалар ҳам жадид момоларимиз чеккан 
бир соатлик изтиробга тенг келармикан... 
Мен парламентда “Оила ва хотин-қизлар 
муаммолари” комиссияси раиси бўлиб 
ишлаганимда жадид хотин-қизлар ҳаёти-
га қаттиқ қизиқдим ва академик олимимиз 
Наим Каримов билан боғланиб, “Қор қўй-
нида лолалар” деб номланган бир китоб 
тайёрлаганмиз.  Ўша китобга аёл ижод-
корларнинг жадид боболаримиз ва момо-
ларимиз ҳақида ёзилган барча очерклари 
ва мақолаларини жамлаган эдик. Мана 
шу кичик бир лойиҳани тайёрлаган чоғим-
да анчадан бери мени изтиробга солиб 
келаётган дардларга малҳам қўйилган-
дек бўлди. Лекин ўша таскин вақт ўтиши 
билан яна оловлана бошлади. Ахир биз 
ҳам уларга муносиб авлод бўлишимиз ке-
раклигини унутмаслигимиз лозим. Ҳаёт, 
умр оқар сувдек тез ўтишини ўз қалбимиз 
ва оғриқларимиз билан сездик. Ва англа-
дикки, энг олий саодат миллат шарафи, 
шаъни учун меҳнат қилмоқлик, яшамоқ-
ликдир. Ана шу масъулият йўлидаги из-
ланишларимни янги шеърий роман орқа-
ли давом эттирганимдан хурсандман. 

— Романда Марям Султонмуродо-
ва, Хайринисо Мажидхонова каби ўн-
лаб аёлларимизнинг аччиқ қисматини  
уларнинг мактублари, хотиралари, 
тарихий далиллар билан ифодала-
гансиз. Бадиий бўёқлар билан давр 
фожиаларини очиб беришга ҳаракат 
қилгансиз. Ана шу мактубларда ҳали-
гача ошкор қилинмаган маълумотлар 
борлиги бизни ажаблантирди...

— Нимасини айтасиз... Асарни ёзаёт-
ган чоғимда бу аёллар қисматига руҳан 
рўбарў келдим, машаққатларини ҳис 
этиб, ўртаниб кетдим. Билдимки, улар 
тортган азоблар эркакларникидан зарра-
ча кам эмас. Миллат дарди билан улуғ 
йўлга отланган паҳлавон ўғлони қисма-
тидан куйган оналар додини айтасиз-
ми... Улкан мақсад йўлида жон беришга 
шай боболаримизнинг оқила ва матонат-
ли турмуш ўртоқлари ҳайвондан баттар 
ёвуз инсонларнинг қандай хорликлари 
ва зўрликларига рўбарў келганини ўқиб, 
кечалари тўлғондим, уят ва номусдан 
ўртандим. Меҳрибон ва жонкуяр опа-
сингилларнинг мард ва жасур акалари 
учун ўз оилаларидан жудо бўлганлари, 
саргардонликда қолган бўлса-да, жигар-
ларидан воз кечмаганликларини ўқига-
нимда титрадим...

Миллат фидойилари

Шеърий романни ёзиб тугатгач, шаҳримиз 
кўчаларида пиёда одимлаб, йигирманчи аср ва 
йигирма биринчи аср дунёси, руҳиятини хаёлимда 
чоғиштирдим. Ёш, навқирон ниҳоллари азамат 
дарахтларга айланаётган Адиблар хиёбонини 
кезарканман, мамлакатимизнинг муқаддас, қутлуғ 
гўшаларини зиёрат қилар эканман,  бир  ҳақиқатни 
янада теран  англадим. Инсон вужуди тупроққа 
қайтади, бироқ унинг бедор ва ҳушёр руҳияти ўлмайди! 

 Таниқли ва оловқалб ўзбек журналис-
ти Марям Султонмуродованинг ҳаётига 
назар ташлаганимизда у  кабилар бо-
сиб ўтган йўллар,  қатағон даҳшатлари 
танингизни музлатиб юборади. Кўксига 
олти ойлик дилбанди —  Анора  исмли  
қизалоғини босиб, эмизиб ўтирган аёлда 
нима айб?   Тонгда бостириб кириб, она 
кўкрагидан болани юлиб олиш... Қўлла-
рини қайириб, сен Ватан хоинисан, деб 
олиб кетиш, тергов пайтларида ўша олти 
ойлик қизалоқни ўртага қўйиб, қўрқитиш, 
туҳмат билан бўялган қоғозларга қўл қў-
йишга мажбурлаш... 

Бу чексиз азобни кўтариш осон бўлган-
ми... “Хайринисо, азиз дугонам, мени Ма-
гаданга сургун қилишди. Поездда кетяп-
ман ҳозир... Бу сўнгсиз азоблардан ҳатто 
кўксимдаги сут ҳам музлаб қолди. Билма-
дим, бу мудҳиш поезд мени қайси қоронғу 
ўлкаларга олиб кетмоқда. Биламан, бу 
мактубим сенга етиб бормайди. Дийдор 
қиёматга қолди. Мендан рози бўл, дўс-
тим”, деб ёзади ўз мактубида Марямхон. 

Асарни ёзаётганимда кўпинча кўзой-
нагим кўз ёшларимдан хира тортиб қол-
ди. Мен аёлларимизнинг ўй-хаёллари, 
армонлари, тортган азобларини бадиий 
бўёқларда тасвирладим. Хаёлот, тасав-
вур кучига таяндим.  

“Дугонажон, бизнинг айбимиз ҳур 
фикрлаганимиз, халқимизни маърифат-
ли ва озод кўришни истаганимизми...
Бу қисмат қанчалар аччиқ бўлмасин, 
шарафлидир. Шундай тақдир учун Ал-
лоҳдан розиман. Эсингдами, хорижга 
борганимизда биргаликда куйлаган 
қўшиқларимиз. Адабиёт ва шеърият 
ҳақида гаплашиб, шоир Боту сенга ба-
ғишлаб ёзган шеърини жўр бўлиб ўқига-
нимиз. “Эҳтиёт бўл, гўзал қуш” деган 
жойлари бор эди-я... Бежиз эмас экан 
ўша гаплар... Сен ўшанда менга, албат-
та, Алишер Навоийдан таржима қилинг, 
дея тайинлаган эдинг...”. 

Магаданда сургунда кечган  заҳаролуд 
кунлар... Марямхоннинг  совуқдан  шишиб 
кетган оёқлари... Иситма ичида қоврилиб 
ётишлар... У гўё инсон эмас, у гўё аёл 
эмас, Ватан хоини, деган тавқи лаънатга 
дучор бўлган маҳбус... Очликдан силласи 
қуриб, ҳолдан тойган маҳбусларни аввал 
милтиқ қўндоғи билан туртиб дўқ уриша-
ди, шунда ҳам ўрнидан турмаса, итдек 
отиб ташлашади. Қуёш ботиши олдидан 
эса...  жасадлар кураклар билан ўлим 
вагонларига ортилади. Қанчалар аламли 
бу ҳолатлар... Жасадлар Сибирь ўрмон-
ларига олиб борилиб,  қазилган тубсиз 
ўрага кураклар билан ирғитиб ташлана-
ди. Ҳатто бу ўранинг устига тупроқ ҳам 
тортилмайди.  

Бу ёзувларни мен ўз кўзларим билан 
ўқидим, фактларни солиштирдим, бирон 
жойда хатолик кетмаслиги учун адолат 
тарозусига солиб, борини холис ёзиш-
га ҳаракат қилдим. Марямхон сургунда 
юрак касали, бод касали, нафас йўллари 
касалликларини орттиради.  Шундай бў-
лиши аниқ эди-да. 

Сургундан қайтиб келганида ҳам ҳали 
болалари дийдорига тўймасдан яна унга 
қарши иш очишади. Бу пайтда болалари 
Анора ва ўғли Пўлатжон Болалар уйида 
яшаган. Марямхон болалари билан кў-
ришмоқчи бўлганида улар пахта дала-
сида эканини айтишади. “Ревматизмдан 
оёқлари шишиб кетган онажоним пахта 

пайкали четига келганида мен уни таний 
олмадим. Пайкалнинг ўртасида турга-
нимча қотиб қолдим. Менга етиб келиб, 
бағрига босар-босмай, онажонимга яна 
дўқ ура бошлашди. Кўп гаплашмаслиги-
миз кераклигини уқтиришди. Онам ҳеч 
бўлмаса бир кеча шу пахта даласида қи-
зим билан бирга қолай, деб роса ялинди, 
афсуски, улар она фарёдига қулоқ тута-
диган одам эмасди... Ҳали бир-биримиз-
дан ҳол сўрамасимиздан иккаламизни 
икки ёққа айириб олиб кетишди. Бу азоб-
лар мени тез улғайтирди. Онамга қанча-
лар интизор яшаб ўтганимни тасаввур 
ҳам қила олмайсиз...”, деб ёзади Анора 
ўз хотираларида. 

— Тарих саҳифаларини варақла-
сак, жадид боболаримизнинг маъри-
фатпарвар ва эркпарвар бўлиб вояга 
етишларида уларнинг оналари муҳим 
ўрин тутганига гувоҳ бўламиз. Шу 
боис, жадидлар миллат фарзандлари-
ни “сочи пахмоқ, қўли тўқмоқ аёллар” 
эмас, зиёли, саранжом ва латофатли 
аёллар тарбиялашини истаган. Муста-
бид тузумнинг маърифатга интилган 
аёлларни таг-томири билан йўқотишга 
киришгани бежиз бўлмаган... 

— Қатағон йилларида собиқ СССР 
бўйича 46 миллатга мансуб зиёлилар қа-
малган ва отиб ташланган экан. Мен бу 
маълумотларни Солженициннинг маҳбус 
аёлларнинг меҳнат тузатув лагерлари 
ҳақида ёзилган “ГУЛАГ архипелаги” деб 
номланган асарида ҳам ўқидим. Мазкур 
лагерларга олиб келинган аёлларнинг 
айби бор-йўғи янгича фикрлагани, жадид-
ларнинг турмуш ўртоғи, опаси ёки сингли-
си бўлганидир. 

Хайринисо Мажидхоновани олайлик, 
унинг отаси ҳам ўша давр зиёлиларидан 
эди. Маърифатпарвар инсон бўлгани боис, 
қизини хорижга ўқишга юборади. Чет элга 
борадиган хотин-қизлар рўйхатига унинг 
қизи ҳам киритилганига шунчалар хур-
санд бўладики, ҳатто маҳаллий матбуот-

га  мақола ёзиб эълон қилади. “Файзулла 
Хўжаев, Акмал Икромов тўғри айтяпти. 
Ёшларимиз хорижга бориб илм ўргансин, 
тажриба оширсин ва улар юртимизга 
келиб, олган билимларидан халқимиз-
ни баҳраманд қилсин. Тоза оқар сувдан 
сипқоргандай олимларимиз билимли ёш-
ларимиз амалга оширган лойиҳалардан 
бохабар бўлсин, миллатимиз, халқимиз 
юксалсин”, дейди. Хайринисо Германияга 
ўқишга бориб келгач, ота-онани ҳам, қи-
зини ҳам ҳибсга олишади. Ва ҳали жавоб 
бермасингдан сени ўлдирадиган савол-
ларни беришади: “Нима мақсадда хориж-
га бординг? Сен халқ душманисан, чет эл 
кучлари ёллаган жосус эканингни тан ола-
санми? Олиб келган китобларингни қаерга 
яширдинг?” Бундай муносабатдан Хайри-
нисонинг ранги бўздек оқариб кетади. Бир 
сўз айтишга мажоли қолмайди. Қатағон 
исковучлари ҳамма хоналарни титкилаб, 
Гёте асарлари бўладими, Чўлпон асарла-
ри бўладими, барча-барчасини ҳовли ўр-
тасига қўйиб ёқиб юборади. Хайринисо бу 
ҳолатга чидаб тура олмайди: “Тўхтанг! Ёқ-
манг! Бу китобларни мен не заҳматда тўп-
лаганман — улар менинг ноёб бойлигим!” 
дейди бор овози билан. Хайринисони олиб 
чиқиб кетишаётганида онаси НКВД ходим-
лари йўлини тўсиб: “Қизимни қўйиб юбор, 
ёвузлар! Ноинсофлар!” дея бақиради. Улар 
эса муштипар онани тепиб ўтиб кетади. 
Мажидхон ака шу ондаёқ бу ишларнинг 
қандай тугашини олдиндан сезади ва тур-
муш ўртоғига қараб алам билан: “Қизинг-
дан айрилиб қолдинг, онаси!” дейди. 

Хайринисо олиб кетилганидан сўнг 
икки йилгача ота-онаси ундан дарак топа 

олмайди. Мажидхон ака ва унинг аёли 
қизини излаб, тегишли орган бинолари-
га борганида уларни ички хонага алдаб 
олиб кириб дўппослашади, хўрлашади. 
Хайринисонинг ўлими олдидан ёзган 
хати бор. “...Мен ойнинг нафасларига 
муштоқман. Қанийди, ҳозир болалик 
чоғларимга бутунлай қайтиб кетсам. 
Тупроқ кўчаларда жамалаксоч дугона-
ларим билан шодон қийқириб ўйнасам, 
олмаларни оқизган зилол ариқлар бўйи-
да хаёл суриб ўтирсам... Севикли ёрим 
билан учрашган дақиқаларга қайтиб, 
унинг қадамларига энг муаттар гул-
ларни пояндоз қилиб қўйсам... Онажон, 
алвидо, меҳрибоним, мен дунёга кафан-
сиз келган эдим, охирида ҳам кафансиз 
кетяпман. Ахир бу ёруғ дунёда умидла-
рим жуда кўп эди-ку!”

Хайринисони деворга суяниб, хаёл 
суриб турганида отиб ташлашади. Де-
ворга сачраган гул сиёҳли қон излари-
ни тасаввур қилар эканман, бу ҳолатни 
тасвирлаб ёзган куним туни билан бедор 
юриб чиқдим. 

— Сталин охирги марта ўтказган йи-
ғилиш қарорига кўра, Ўзбекистондан 
130 га яқин одам отувга белгиланган 
экан. Мазкур қарор рўйхатида Файзул-
ла Хўжаев ҳам бўлган... 

— Файзулла Хўжаевнинг турмуш ўрто-
ғи Малика Хўжаева жуда катта бойнинг, 
бухоролик савдогарнинг гул билан елпиб 
ўстирган арзанда қизи бўлган. Ҳар қанча 
эрка бўлмасин, Файзулла Хўжаевнинг 
бошига тушган ҳар бир кўргуликда бу 
аёл садоқати ва матонати билан ибрат 
кўрсатган. Отаси қамалгач, қизи Вилоят 
Хўжаева Сталин ёнига кирмоқчи бўлади. 
Унга рухсат беришмайди, жуда қаттиқ ҳа-
қорат қилиб, қабулхонадан чиқариб юбо-
ришади. “Сенинг аҳволинг бундан ҳам 
баттар бўлиши мумкин!” дея таҳдид қили-
шади. 16 яшар қиз уларнинг бу муомала-
сини кўриб, қаттиқ изтиробга тушади. 

Малика опа лагерда оғирлашиб қолган 
кезларида Файзулла Хўжаевнинг руҳи би-
лан учрашади. Бу учрашув лаҳзаларини 
таъриф этиш, ёзиш учун азоб тортдим. 
Жуда оғир бўлди... Шу жараёнда Хадича 
Алиева, Собира Холдорованинг ҳам архив-
лари билан танишиб чиқдим. Ҳар бир май-
да деталгача ёритишга, эътиборга олишга 
ҳаракат қилдим. Бу лагерларда бўлган  аёл-
ларнинг ҳаёти бир катта фожиавий роман 
дейиш мумкин.  Биласизми, романни ёзган 
кезларим даҳшатли воқеалар, қирғинлар 
ўтовида ёлғиз қолиб кетгандек бўлдим. Кун-
дузги ўқиган ваҳимали маълумотларим туш-
ларимга, тушларим архив материалларига 
боғланиб кетган эди.

— Эълон қилинган маълумотлар-
га кўра, Сибирь, Магадан, Колима ва 
бошқа лагерлардаги маҳбуслар сони 
жуда катта рақамларни ташкил қилган 
экан. Аслида, бу рўйхатларга кирмай 
қолган одамлар сони анчагина бўлса 
керак...

— Албатта. Қатағон машинаси ҳеч ким-
га шафқат қилмаган.  Бу ҳақда жуда кўп 
асарлар ёзилган, кинолар олинган. Ҳали-
гача ўрганилмоқда. Ўша тузум даврнинг 
энг кучли тафаккур соҳибларини буғдой 
бошоғидек ўриб, қисматига чанг солган 
бўлса, вақт келдики, уларнинг пок номи 
оқланиб, яна ўз халқи бағрига қайтди. 
Уларнинг “айби” ўз Ватанини ҳур, озод кўр-
моқчи эканида эди. Аллоҳга шукрлар бўл-
синки, биз улуғларимиз орзу қилган  мус-
тақил, озод, ҳур Ватанимизда яшаяпмиз. 

Шу билан бирга, Россияда эълон қи-
линган нашрларда ҳам ушбу лагерлар-
даги ҳаёт ва тартиб-қоидалар тўғрисида 
битилган кўплаб саҳифалар бор. Жумла-
дан, олтин конларида маҳбуслар азонда 
соат 5 яримда туриб кечгача ишлагани, 
ярим соат овқатлангач, 25-30 даража со-
вуқда ишни давом эттирганлари ёзилган. 
Ишчиларга номигагина овқат беришган. 
Бу конларда қанча маҳбуслар ишлагани 
ва қанчасини ертўла босиб, ўлиб кетгани 
доим ҳам рўйхатга киритилмаган. 

 — Жадид аёллар билан боғлиқ ҳар 
қандай маълумот ва воқелик қалби-
мизни титратади. Бир суҳбатимизда 
изланишлар жараёнида сиз илгари 
эшитмаган, қалбингизни ингратган 
икки маълумот борлиги, улар ҳақида 
кейинроқ сўзлаб беришингизни айт-
гандингиз. 

— Мустабид тузумнинг асосий ния-
ти жадид боболаримизнинг шаънини 
топташ, уларни бутун авлоди билан йўқ 
қилиб юбориш эди. Боболаримиздан би-
рининг турмуш ўртоғи ҳақида қуйидаги 
маълумотни ўқиганимда юрагим санчиб, 
нафас ололмай қолдим. У аёлнинг беш-
та фарзанди бўлган. Бечорани ҳибсга 
олиб, “Нега айтганимизни қилмадинг, 
эринг босган қадамлардан бизни бохабар 
қилиб турмадинг?” дея сўроқ қилишган. 
 Терговдан сўнг турмуш ўртоғини сотмаган 

матонатли аёлнинг руҳини синдириш учун 
эркаклар қамоқхонасига қамаб қўйишган. 
Орадан 9 ой ўтиб, ундан қизча туғилади. 
Унга Маҳкума деб исм қўйишади. Шу маъ-
лумотни ўқиганимда етти осмон бошимга 
қулаб тушгандек бўлди. Қамалган хотин-
қизларнинг фарзандларини болалар ко-
лонияларига жойлаштириб, улардан ота-
онаси ҳақидаги барча хотираларни йўқ 
қилиб ташлашган. Совет даврининг содиқ 
одамлари қилиб тарбиялашган. 

Даҳшатли яна бир маълумот шуки, 
маҳбус аёлларни отадиган киллер, яъни 
қотилларни танлаб олишган. Москвада-
ги архивларни синчиклаб ўрганганимда 
бундай одамлар ҳақида маълумотлар 
бир неча нашрларда ёзилганига гувоҳ 
бўлдим. Танлаб олинган жаллодларни 
тўйдириб ичиришган, мастлигини сездир-
маслик учун атир сепдириб, яхши кийим-
лар кийдириб, кўчаларга махсус манзил-
ларга жойлаштирган.  Маҳбуслар гўёки 
бир жойдан бошқа жойга кўчирилаётга-
нида ўша қотиллар овози чиқмайдиган 
қуролни ишлатиб, қон чиқмайдиган жой-
ларини нишонга олишган. Ҳатто ким кўп 
одам ўлдиришга мусобақа ўйнашган. Энг 
кўп одам ўлдирган қотилларни рағбатлан-
тиришган. Одамхўр малъунларнинг бу 
ишини ўз хотинлари ҳам сезмаган. Улар 
эса шу ишидан топган пули билан бола-
чақасини боққан. Бир неча йиллар ўтгач, 
ўша қотиллар ўз оғзи билан интервью 
ҳам берган экан. Мана ўзимизнинг Алвас-
тикўприкда ҳам бировлар эшитмасин деб 
тракторларни тириллатиб қўйиб, ярим ке-
часи миллатимизнинг энг сара зиёлила-
рини отиб ташлашган-ку! 

Шеърий романни ёзиб тугатгач, шаҳ-
римиз кўчаларида пиёда одимлаб, йи-
гирманчи аср ва йигирма биринчи аср 
дунёси, руҳиятини хаёлимда чоғиштир-
дим. Ёш, навқирон ниҳоллари азамат 
дарахтларга айланаётган Адиблар хиё-
бонини кезарканман, мамлакатимизнинг 
муқаддас, қутлуғ гўшаларини зиёрат қи-
лар эканман,  бир  ҳақиқатни янада теран  
англадим. Инсон вужуди тупроққа қайта-
ди, бироқ унинг бедор ва ҳушёр руҳияти 
ўлмайди! Бугунги кунда бўлаётган улкан 
воқеликларда бир-биридан жасур, би-
лимли, миллатпарвар замондошларимни 
кузатиб, ҳаяжонланиб кетаман. Улардан 
бирининг нигоҳида Чўлпоннинг ёниқ юра-
ги уриб турибди. Бирининг юрагига Усмон 
Носирнинг ҳайратга тўла мисралари ўз 
оташи билан кириб бормоқда. Яна бири 
дадил қадамлари билан худди Файзулла 
Хўжаев каби улкан мақсадлар сари шай-
ланмоқда. Ана шу руҳият борлиги, тирик-
лигини ҳис қилганим, ижодкор сифатида 
қалбим буюрган, зиммамга юкланган  ва-
зифани  баҳоли қудрат бажарганим учун 
ҳам кўнглим бир даражада таскин топа-
ди.Улуғ жадид боболаримиз, момолари-
миз бугунги кунни интизор кутган эдилар. 
Шеърий романимизга эса асл баҳони 
азиз ва қадрли мухлисларимиз беради. 

— Бир шеърингизда “Аёллари уй-
ғонмаса, уйғонмас миллат”, деган 
мисраларингиз бор. Шу маънода, мил-
лат равнақи, келажаги учун жон куй-
дираётган ҳар бир ўзбек аёли жадид 
момоларимиз сабоғидан ибрат олгуси-
дир. Тарихимизнинг ўқилмаган бундай 
саҳифаларини тиклаш йўлидаги ўзига 
хос бу асарингиз учун сизга раҳмат.

